
Вовед 

Овој прирачник е подготвен во рамки на проектот „Локален компас кон еднаквост“, кој го
спроведува Организација на жените на општина Свети Николе, поддржан од Фондацијата
Квина тилл Квина од Шведска и финансиран од UK INTERNATIONAL DEVELOPMENT,
Британска амбасада, Скопје.

Проектот има за цел да воспостави систем на инклузивно, транспарентно и родово
одговорно локално владеење во Македонија, што ќе обезбеди општинските политики,
буџети и одлуки да ги следат потребите и приоритетите и на мажите и на жените. 

Прирачникот за интегрирање на родовиот концепт во локалните политики е наменет за
единиците на локалната самоуправа и претставува практична и применлива алатка за
систематска интеграција на родовата перспектива во сите фази на креирање и релизација
на локалните политики, програми и буџети. Неговата цел е да им помогне на општините
да разберат што значи родова интеграција, зошто е таа важна и како конкретно може да се
применува во секојдневната работа на локално ниво.

Прирачникот е наменет за избрани и именувани лица, општинска администрација,
координатори/ки за еднакви можности, членови на комисии, како и за сите вклучени во
креирање, спроведување и следење на локалните јавни политики.

Општините се институциите кои се најблиску до граѓаните и имаат директно влијание врз
квалитетот на нивниот живот. По својата поставеност во системот, тие се уникатно
позиционирани како клучни актери во процесот на правично, инклузивно, ефикасно и
транспарентно владеење. Одлуките што ги носат локалните власти различно влијаат врз
жените и мажите – било да станува збор за урбанизам, социјални услуги, транспорт,
енергетика, образование или локален економски развој. 

Родовите прашања го опфаќаат секој аспект од животот на една жена или еден маж и
вклучуваат специфични потреби, можности  и предизвици кои се поврзани и со возраста,
етничката и културна припадност, но и социоекономскиот статус и бараат различен
пристап во нивното решавање. Општините при креирањето на своите политики и буџет
треба да ги имаатпредвид сите овие аспекти со цел задоволување на потребите на
различните групи во заедницата. 

Родовата интеграција (gender mainstreaming) претставува
процес на систематско вклучување на родовата перспектива
во сите фази на креирање политики – од анализа и
планирање, преку имплементација, до следење и евалуација.
Таа подразбира препознавање на различните потреби, улоги
и искуства на жените и мажите, девојчињата и момчињата, со
цел да се обезбедат еднакви можности, пристап и придобивки
од јавните политики.

Родовата интеграција не значи исклучиво креирање
програми „за жени“, туку спроведување политики кои се
правични, инклузивни и одговорни кон сите граѓани.

Овој прирачнике поделен на два дела. Во првиот дел се дава краток преглед на значењето
од интегрирањето на родовата перспектива на локално ниво, обезбедувајќи општи насоки
и дефиниции на термини. Вториот дел содржи детална методологија и збир на алатки кои
општинскиот персонал и јавните претпријатија можат да ги користат за препознавање на
родовите јазови и креирање на родово одговорни локални политики.

Родовата интеграција им помага на општините:
да креираат поефикасни политики насочени кон
локалниот одржлив развој во сите три димензии
(еколошки, економски и социјален);
да одговорат на реалните потреби на жените и мажите,
девојчињата и момчињата, жители на општината;

да ги намалат идентификуваните нееднаквости согласно
надлежностите на локалната самоуправа;
да обезбедат подобро користење на јавните средства;
да ги зголемат транспарентноста и довербата на
граѓаните.

Општините, по својата поставеност во системот и во рамки на своите законски
надлежности, се уникатно позиционирани како клучни актери во процесот на правично,
инклузивно, ефикасно и транспарентно владеење.  Како најблиско ниво на власт до
граѓаните, општините имаат одговорност да ги препознаат различните потреби и
животни услови на жените и мажите во заедницата и, врз таа основа, да планираат и
испорачуваат родово одговорни локални услуги кои обезбедуваат еднаков пристап,
квалитет и корист за сите.

Еднаквиот третман и надминувањето на нееднаквостите меѓу жените и мажите во РС
Македонија е уставна одредба и е регулирана со Законот за еднакви можности на жените и
мажите, Законот за спречување и заштита од дискриминација, Изборниот Законик,
Законот за буџет  и Законот за работни односи, а на локално ниво и со Законот за локална
самоуправа и Законот за финансирање на единиците на локална самоуправа.

Законот за еднакви можности на жените и мажите[1], за
првпат е усвоен во 2006 година, а во 2012 година претрпува
измени проширувајќи ги основните за дискриминација и
воведувајќи концептуални реформи, како што е родово
одговорно буџетирање, што придонесува кон
хармонизирање на домашното со европското
законодавство. 

[1]https://www.mtsp.gov.mk/content/pdf/zakoni/2017/precisten%20tekst%202015%20na%20ZEM_nov.pdf

ДЕЛ 1 - Рамка за родова интеграција на локално ниво

1.1. Правна рамка



Законот за еднакви можности на жените и мажите има за цел воспоставување на еднакви
можности за жените и мажите во политичката, економската, социјалната, образовна,
културна, здравствена, граѓанска и која било друга област од општествениот живот, притоа
регулирајќи ги конкретните обврски за институциите на централно и локално ниво во
однос на родово одговорно буџетирање, но воведува и обврска за формирање на
меѓуресорска консултативна и советодавна работна група за родова еднаквост, во рамки на
која за секоја посебна подгрупа се предвидува родово одговорно буџетирање.
 
Општините имаат обврска за спроведување на основни (член 5 и 6 од ЗЕМ) и посебни мерки
(член 7 од ЗЕМ) кои се сметаат за времени мерки за надминување на постојната неповолна
положба на жените и мажите, а кои се резултат на системска запоставеност,
дискриминација или структурна родова нееднаквост која произлегува од историски и
општествено-културни околности.
 
Законот ги обврзува институциите да преземат посебни мерки (член 8) со кои ќе се
овозможи креирање на еднакви услови, со приоритет на лицата од помалку застапениот
пол, сè додека не се постигне еднаква застапеност во сите тела на сите нивоа од
законодавната, извршната и судска власт и во други тела и организации, вклучително и
локалната самоуправа, како и во сите други јавни институции и услуги.
  
Законот воведува обврска за сите институции да поднесуваат годишен извештај до
Министерството за социјална политика, демографија и млади за посебните мерки
преземени за подобрување на родовата еднаквост, најдоцна до 31 март од тековната година
за претходната година. Координаторите за еднакви можности на жените и мажите во ЕЛС
ја координираат работата на Комисијата за еднакви можности на жените и мажите и
изработуваат извештаи за Министерството за социјална политика, демографија и млади за
посебните активности што се преземаат за вградување на родовиот аспект на општинско
ниво (Член 14). Законот исто така ги обврзува институциите да ги вклучуваат родовите
аспекти во Собранието и Владата на Северна Македонија, државните административни
органи, правосудните органи и другите државни органи, како и органите на единиците на
локалната самоуправа, коишто се задолжени да прибираат, евидентираат и обработуваат
статистички податоци, а понатаму им наложува да ги прикажуваат овие податоци според
половата припадност и да ги доставуваат до Државниот завод за статистика (Член 18).         

Eд
на

кв
ост Рамноправност

Дискриминација

 Законот за спречување и заштита од
дискриминација,[2] донесен во октомври 2020
година, каде што во чл.5 е наведено дека се
забранува секоја дискртиминација по различни
основи, при што како основ се наведува и полот,
родот, национална или етничка припадност, родов
идентитет, припадност на маргинализирана група
и др. 

Должност за промоција и
унапредување на еднаквоста,
според Законот за спречување и
заштита од дискриминација (член
3 став 3), е обврска за преземање
мерки или дејства за промоција и
унапредување на еднаквоста и
превенција од дискриминација од
страна на сите државни органи,
органи на единиците на локалната
самоуправа, правни лица со јавни
овластувања и сите други правни и
физички лица. 

Самата должност има за цел да ги
надмине разликите во пристапот
до правата помеѓу различните
групи на граѓани и да го
интегрира во секојдневниот
бизнис на јавните власти
разгледувањето на еднаквоста и
добрите односи помеѓу
различните групи во општеството,
притоа помагајќи во остварување
на целта на ЗСЗД - обезбедување
на принципот на еднаквост и
спречување и заштита од
дискриминација во остварување
на човековите права и слободи
(член 2 од ЗСЗД). 

 Во член 6 од ЗСЗД е наведено дека дискриминација е секое разликување, исклучување,
ограничување или давање првенство што се заснова на дискриминаторска основа, со
сторување или несторување, што имаат за цел или резултат спречување, ограничување,
признавање, уживање или остварување на правата и слободите на одредено лице или
група на еднаква основа со други. Ова ги опфаќа сите форми на дискриминација,
вклучително и оневозможување на соодветно приспособување и оневозможување на
пристапност и достапност на инфраструктурата, добрата и услугите. 

Должноста бара од сите субјекти да размислат како можат позитивно да придонесат за
унапредување на еднаквоста и добрите односи помеѓу различните групи на мажи и жени
во општеството. Потребно е да се земе предвид еднаквоста при донесувањето на одлуките,
во дизајнирањето на политиките и во испораката на јавните добра и услуги, вклучително и
внатрешните политики, и овие прашања редовно да се ревидираат.

[2] Службен весник на РСМ, бр. 258 од 30.10.2020 година 
https://www.mtsp.gov.mk/content/%D0%97%D0%B0%D0%BA%D0%BE%D0%BD%20%D0%B7%D0%B0%20%D1%81%D0%BF%D1%80%D0%B5%D
1%87%D1%83%D0%B2%D0%B0%D1%9A%D0%B5%20%D0%B8%20%D0%B7%D0%B0%D1%88%D1%82%D0%B8%D1%82%D0%B0%20%D0%BE
%D0%B4%20%D0%B4%D0%B8%D1%81%D0%BA%D1%80%D0%B8%D0%BC%D0%B8%D0%BD%D0%B0%D1%86%D0%B8%D1%98%D0%B0.pdf



Законот за буџет[3] ја вклучува родовата
еднаквост како еден од неговите клучни принципи,
при што родово одговорното буџетирање е
содржано во членовите поврзани со финансиските
планови на буџетските корисници. Законот ја
регулира обврската за носење „Родово одговорна
буџетска изјава“ како документ за вклучување на
родовата еднаквост во областа што ја покрива
избраната програма што е предмет на анализа. Тој,
исто така, воспоставува обврска за формулирање
„Родови индикатори“ заради следење на родовите
разлики, промените поврзани со родот
карактеризирани во согласност со различни
временски периоди и мерењето на напредокот за
остварување на родово одговорните цели.
Покрај  законите, родовата еднаквост се уредува и
со Националната стратегија за родова еднаквост
2022-2027, Стратегија за воведување на родово
одговорно буџетирање и Стратегијата за родова
еднаквост на ЗЕЛС 2018-2030. 

Националната стратегија за родова еднаквост (2022-2027)[4]
ја дава сеопфатна рамка за унапредување на родовата
еднаквост и зајакнување на жените во сите сфери на
општеството. Визија на Стратегијата е постигнување родова
еднаквост во општество во кое жените и мажите, девојчињата
и момчињата, имаат еднакви права, пристап до ресурси,
можности и заштита во сите сфери на животот, како услов за
целокупен и одржлив економски, демографски, социјален
развој и напредок на земјата, односно општество во кое
жените и мажите ќе ги имаат истите привилегии и
одговорности кои ќе ги остваруваат во вистинско заедничко
партнерство. Стратегијата се заснова на принципите на
законитост, јавност, транспарентност, одговорност, отчетност
и меѓусекторска соработка.
Овие законски и стратешки документи ја утврдуваат обврската на општините не само
формално да ја почитуваат родовата еднаквост, туку и активно да ја интегрираат родовата
перспектива во сите фази на локалното планирање и трошење на јавните средства.
Неприменувањето на овие обврски може да резултира со неефикасни политики и
продлабочување на постојните нееднаквости.
Општините се клучни актери и во практичната имплементација на обврските кои
Република Северна Македонија ги има преземено, преку меѓународни договори, за
вклучување на родовата перспектива во политиките и унапредување на правата на
жените и родовата еднаквост како што се: Европска повелба за родова еднаквост,
Конвенција за елиминирање на сите форми на дискриминација на жените (CEDAW),
Резолуција на советот на безбедност на ОН 1325: Жени, мир и безбедност, Пекиншка
декларација и Платформа за акција, како и Агенда 2030.

[3]https://finance.gov.mk/wp-content/uploads/2022/09/%D0%97%D0%B0%D0%BA%D0%BE%D0%BD-%D0%B7%D0%B0-
%D0%91%D1%83%D1%9F%D0%B5%D1%82%D0%B8.pdf
[4]https://www.mtsp.gov.mk/content/pdf/2022/strategija_/%D0%A1%D1%82%D1%80%D0%B0%D1%82%D0%B5%D0%B3%D0%B8%D1%98%D0%B
0_%D0%B7%D0%B0_%D1%80%D0%BE%D0%B4%D0%BE%D0%B2%D0%B0_%D0%B5%D0%B4%D0%BD%D0%B0%D0%BA%D0%B2%D0%BE%D1
%81%D1%82_2022_2027.pdf



1.2 Родова интеграција во јавните политики и услуги на локално ниво

Терминот родова интеграција[5] на ниво на Обединетите нации (ОН) е дефиниран како:
„Процес на проценување на импликациите за жените и мажите за која било планирана
акција, вклучително законодавство, политики или програми, во сите области и на сите
нивоа“.

Родовата интеграција[6] е меѓународно прифатена како стратегија за постигнување
родова еднаквост. Таа вклучува интегрирање на родовата перспектива во подготовката,
дизајнирањето, имплементацијата, следењето и евалуацијата на политиките,
регулаторните мерки и програмите за трошење, со цел промовирање на еднаквост помеѓу
жените и мажите и борба против дискриминацијата. Родовата интеграција или
вклучувањето на родовата перспектива во главните текови, политики и практики,
имплицира (ре) организација, подобрување, развој и оценка на генералните политики,
стратегии, програми и практики, со цел родовата перспектива да биде вклучена на сите
нивоа и во сите фази од страна на актерите вклучени во креирањето нa политиките за
остварување на de facto рамноправност. 
Вклучувањето на родовата перспектива во главните текови не значи додавање на женска
компонента, туку тоа значи искуството, знаењето и интересите на жените и мажите да
се стават во развојната агенда.  

Димензии на родовата интеграција се:

Еднаква застапеност на жените и
мажите во процесот на креирање
политики, имплементација, но и
како корисници на спроведените
политики

Родова перспектива во
содржините на политиките

Во зависност од тоа дали интервенцијата/политиката ги зема предвид и соодветно ги
адресира нееднаквостите помеѓу жените и мажите, девојчињата и момчињата,  
политките/интервенциите можат да бидат родово негативни политики/интервенции,
родово слепи, родово сензитивни, родово специфични и родово трансформативни
политики. 

 Концептите на родова интеграција и интерсекциналност се тесно поврзани, и
разбирањето на нивната поврзаност е клучно за ефективна работа на родовата еднаквост,
признавајќи дека „жените“ и „мажите“ не се хомогени групи. За ефективно применување
на родовата еднаквост, практиките на родова интеграција мора да ја земат предвид
поврзаноста на родот со други социјални фактори, како што се: расата, класата и
попреченоста, кои создаваат различни искуства за жените и мажите[7].

Процесот на креирање на родово одговорни локални политики и буџети се заснова на
систематски и континуиран пристап кој ги зема предвид различните потреби, улоги и
животни ситуации на жените и мажите. 

[5] https://unterm.un.org/unterm/Display/record/UNDP/NA?OriginalId=imp-2015-11-11_14-16-25-144
[6] https://eige.europa.eu/
[7] Што е интерсекциналност? И зошто е важна за родовата еднаквост? | United Nations Development Programme 



Практичните потреби се оние кои се сметаат за итни неопходности и за жените и за
мажите (основни потреби како вода, храна, приход, домување и здравствена заштита).
Иницијативите што имаат за цел само да ги задоволат практичните потреби се обидуваат
да одговорат на прашањата што произлегуваат од несоодветните услови за живот.

Стратешките интереси  се однесуваат на релативниот статус на жените и мажите во
нивното општество. Овие интереси се разликуваат од еден контекст до друг и се поврзани
со промена на положбата или статусот на жените преку адресирање на родовите улоги и
очекувања, како и родовата поделба на трудот, ресурсите и моќта. Примерите на
иницијативи за промовирање на стратешките интереси вклучуваат заштита од семејно
насилство, намалување на разликите во платите и зголемување на можностите за
одлучување на жените.

Како општините да
спроведат родова
интеграција во
програмите?

Чекор 1: Почетна родова анализа
Идентификување на состојбата,
потребите и родовите разлики преку
податоци поделени по пол,
прашалници и консултации.

Чекор 2: Планирање и дефинирање цели
Формирање јасни, родово сензитивни
цели врз основа на анализата.

Чекор 3: Дизајн на мерки и активности
Креирање интервенции што директно
одговараат на идентификуваните
родови јазови и предизвици.

Чекор 4: Родово одговорно буџетирање
Распределба на средства на начин што
обезбедува еднаков пристап и корист и
за жените и за мажите.

Чекор 5: Имплементација
Спроведување со јасни одговорности и
инклузивен пристап.

Чекор 6: Следење и евалуација
Мерење на резултатите и
влијанието врз жените и мажите.

Постои разлика меѓу практичните потреби и стратешките потреби и интереси на жените
и мажите. Разбирањето на оваа разлика ни помага да идентификуваме позитивни мерки
што можат да се преземат за исправање на нееднаквостите меѓу жените и мажите.



Интегрирањето на родовата перспектива во политиките не е само прашање на
правичност, туку и стратешки пристап за постигнување на поефективни, одржливи и
праведни решенија на локално ниво.

Општината покажува заложба за родова еднаквост кога:

Еднаквоста е вредност и принцип на работа
елаборирана во стратешките документи на општината
има назначено координатор/ка за еднакви можности;
функционира Комисијата за еднакви можности;
користи податоци разделени по пол;
спроведува консултации со жени и мажи;
има родово сензитивни цели и индикатори;
применува родово одговорно буџетирање;
редовно следи и известува за резултатите.

Овие елементи треба да бидат видливи и документирани во сите политики (во програмите
и одлуките) на локално ниво.

Во Анекс 1 е даденo Предлог-упатство за работа на Локалната комисија за еднакви
можности[8]

1.3 Родово одговорно буџетирање

Буџетот е најважниот инструмент за спроведување на владините политики и програми и
во таа смисла е најмоќната алатка во трансформацијата на општеството, која може да
одговори на потребите на различните групи граѓани (жени, мажи, девојки, момчиња,
возрасни лица, лица со посебни потреби, лица под социјален ризик и сл.). Буџетот ги
засега мажите и жените на различни начини, одразувајќи ја распределбата на моќта,
донесувањето одлуки во општеството, социјално-економските диспаритети и различните
социјални улоги што ги имаат мажите и жените.

Родово одговорното буџетирање го разгледува буџетот од поинаква перспектива и
подразбира креаторите на политики, на централно и на локално ниво, во рамките на
своите надлежности, да ја вклучат родовата перспектива во креирањето политики,
стратешки планови и буџети, и да ги следат ефектите од нив, односно да ги земат предвид
разликите во социоекономскиот и политичкиот статус на жените и мажите. Без оглед
дали станува збор за земјоделство, здравство, образование или социјална политика, во
политиките често се превидуваат ефектите врз мажите и жените под маската „еднаквост“
или еднаква распределба за сите. 

11[8] Предлог упатството е подготвено во рамките на менторската програма за родово одговорно буџетирање на UNWOMEN



При изготвување на буџетот на општината, треба да се применуваат принципите на
економичност, ефикасност и ефективност што подразбира дека буџетот на општината
треба да се планира и да се извршува на начин што ќе обезбеди ефективно и ефикасно
користење на јавните средства за постигнување на поставените цели. Родово одговорното
буџетирање е одраз на политичката волја и преземени чекори во постигнувањето на
родовата рамноправност, со примена на практиките на вклучување на родовите
перспективи во процесите на буџетирање. 

При спроведувањето на родово одговорно буџетирање, се користат различни алатки за да
се процени дали политиките одговараат на потребите на сите граѓани, односно дали во
процесот на креирање политики се земаат предвид специфичните потреби и интереси на
жените и на мажите и како тие политики во иднина ќе влијаат и врз можностите жените
и мажите да си ги реализираат сопствените потреби и потенцијали, но и нивниот статус
во општеството. Ова е многу важно кога станува збор за локалните буџети, кои
најдиректно го засегаат квалитетот на животот на луѓето. При распределбата на
ресурсите, треба да бидеме многу претпазливи во врска со потребите на мажите и жените,
момчињата и девојчињата. Затоа, со цел да се реши родовата нееднаквост во општеството,
треба да се работи со жените и мажите, да се препознаат различните пречки со кои се
соочуваат, како и нивните потреби, приоритети и стремежи. Во таа смисла, родовото
буџетирање не е ограничено само на социјалната политика, туку се однесува и на сите
секторски политики и буџети, вклучувајќи ги и секторите урбанизам, комунални
дејности, транспорт и сл. 

Преку алатките за РОБ (види прирачник за Родово одговорно буџетирање за
дополнителни информации[9]) се обезбедува родова анализа на буџетските расходи и
приходи, за да се осигури сите буџетски извори да завршат според потребите на сите
граѓани, на еднаква/правична основа. 

12[9]rodova-ednakvost-mstp-file-wBWl.doc



Дали потребите на жените и мажите, девојчињата и момчињата
се препознаени и земени предвид? 
Дали жените и мажите, девојчињата и момчињата се еднакво
вклучени во процесите на донесување на одлуките на локално
ниво? Дали се внимава на  балансираното учество на жените и
мажите и други ранливи групи во партиципативни процеси или
регулаторни тела?
Дали жените и мажите, девојчињата и момчињата имаат еднаков
пристап до ресурсите (материјално-финансиски, образовни итн.)?
Кој учествува во контролата и има корист од ресурсите?
Дали жените и мажите, девојчињата и момчињата еднакво имаат
корист од локалните политики? Дали активностите се следат и
дали е предвидена евалуација на постигнувањата, земајќи ги
предвид специфичните потреби и предизвици на жените и
мажите?

Дел 2- Алатки и практични примери за интегрирање на родовата перспектива во
локалните политики 

Методологијата претставува сет на практични алатки за родова интеграција, наменети за
примена од страна на општинската администрација, јавните претпријатија и локалните
комисии. Таа обезбедува структуриран пристап и конкретни инструменти за систематско
вклучување на родовата перспектива во креирањето, спроведувањето и следењето на
локалните политики во сите области на надлежност на единиците на локалната
самоуправа. Алатките и препораките се усогласени со националната законска рамка,
релевантните меѓународни обврски и добрите практики од земјите членки на ЕУ.
За да се утврди до кој степен родовата перспектива е реално вклучена во програмите,
главните прашања кои се поставуваат се следните:

2.1. Анализа на тековната состојба со жените и мажите на локално ниво и анализа на
политиките

Процесот на креирање на родово одговорни локални политики и буџети опфаќа пет
меѓусебно поврзани чекори, прикажани како циклус, при што резултатите од секоја фаза
претставуваат основа за следната. 

Чекор 1: Анализа на состојбите
во однос на мажите и жените

Чекор 2: Анализа на политиката и
нејзиното влијание врз родовите
прашања

Чекор 3: Анализа на буџетските
алокации

Чекор 4: Следење на трошењето
и обезбедувањето на услуги

Чекор 5: Анализа на резултатите

Анализа на состојбите во однос на мажите и жените

Процесот започнува со анализа на постојната состојба во локалната заедница од родова
перспектива. Овој чекор подразбира собирање и анализа на податоци поделени по пол,
како и идентификување на разликите во пристапот до ресурси, услуги и можности меѓу
жените и мажите. Анализата треба да ги земе предвид и другите релевантни фактори,
како возраст, место на живеење, социјален статус и попреченост, со цел целосно
разбирање на контекстот и постојните нееднаквости. 

Родовата анализа[10] е алатка за дијагностицирање на разликите меѓу жените и мажите во
однос на нивните специфични активности, услови, потреби, пристап и контрола над
ресурсите и нивниот пристап до развојни придобивки и одлучување. Таа ги проучува
врските меѓу овие и други фактори во поширокиот социокултурен, економски, политички
и еколошки контекст. 

Пример на прашалник за идентификување на специфични потреби и предизвици во однос
на инфраструктура и безбедност е даден во Анекс 2. 

Темелната родова анализа им овозможува на креаторите на политиките да ги разберат
родовите нееднаквости во дадена ситуација или сектор, бидејќи не само што ја опишува
моменталната состојба по пол, туку ги истражува и причините и ефектите на родовите
разлики кај целната група. 

Чекор 1

Чекор 2

Во овој чекор се анализираат постојните или планираните локални политики, програми и
мерки со цел да се утврди како тие влијаат врз жените и мажите. Се проценува дали
политиките придонесуваат кон намалување на родовите нееднаквости или, пак,
ненамерно ги продлабочуваат. Оваа анализа овозможува навремено прилагодување на
целите, мерките и активностите за да се обезбеди нивна родова сензитивност.

Анализа на политиката и нејзиното влијание врз родовите прашања

Чекор 3

Анализа на буџетските алокации

Третиот чекор се однесува на анализа на распределбата на финансиските средства од
родова перспектива. Се разгледува дали буџетските алокации се усогласени со
идентификуваните потреби на жените и мажите и дали средствата се насочени кон мерки
што придонесуваат за еднаков пристап и корист. Овој чекор е клучен за обезбедување
ефикасно и правично користење на јавните ресурси.

14[10] ABC of Women Worker’s Rights and Gender Equality, International Labour Organization (2007)



Чекор 4

Следење на трошењето и обезбедувањето на услуги

Во фазата на имплементација се врши континуирано следење на реалното трошење на
средствата и обезбедувањето на услугите. Се анализира дали планираните активности се
спроведуваат согласно целите и дали услугите навистина допираат до жените и мажите од
различни групи. Следењето треба да се заснова на јасно дефинирани, родово сензитивни
индикатори.

Чекор 5

Анализа на резултатите

Последниот чекор опфаќа анализа на постигнатите резултати и ефектите од политиките и
буџетите врз жените и мажите. Се проценува степенот до кој се постигнати поставените
цели, како и дали интервенциите придонеле кон намалување на идентификуваните
нееднаквости. Резултатите од оваа анализа служат како основа за ревидирање на
политиките и повторно започнување на процесот, обезбедувајќи континуирано
унапредување на локалните политики и услуги.

2.1.1. Употреба на податоци

Анализата на состојбата со жените и мажите е
подготвителна фаза и сложен процес кој треба да ја
дополни големата слика за состојбата на жените и
мажите во општината, земајќи ги предвид и
ефектите од досегашните политики. Ова всушност е
родово мапирање кое подразбира собирање и
анализа на податоци, согласно Законот за еднакви
можности на жените и мажите[11]. Законот за
еднакви можности на жените и мажите (член 18)
предвидува дека единиците на локалната
самоуправа и телата на единиците на локалната
самоуправа се должни да собираат, евидентираат и
обработуваат и презентираат статистички
податоци, разделени по пол, и истите да ги
доставуваат до Државниот завод за статистика.

15[11]https://www.mtsp.gov.mk/content/pdf/zakoni/2017/precisten%20tekst%202015%20na%20ZEM_nov.pdf



Неопходно е да се идентификуваат и други извори на
информации без разлика дали станува збор за официјална
државна статистика, достапни податоци од локални
институции и организации или информации од различни
регулаторни тела, комисии и меѓународни организации. 

Основната анализа не треба да биде ограничена само на
технички податоци, туку, да вклучува  родово разделени
податоци за мислењата на жените и мажите како клиенти
за квалитетот на услугите што ги обезбедува општината,
дали и како општината ги препознава специфичните
потреби, адресирањето на тековните проблеми што
вклучува и мислења за критериумите и начините за
доделување на различни субвенции во надлежност на
општината. Ова може да се реализира со користење на
прашалник за утврдување на задоволството на
корисниците од услугите каде при спроведувањето на
прашалникот, сите жители треба да бидат охрабрени да
одговорат, без разлика за која надлежност на општината се
работи . При анализата на податоците, треба да се посвети
внимание на идентификуваните разлики во потребите,
предизвиците и сфаќањата помеѓу жените и мажите.

Родовата статистика ги има следните карактеристики: 

Податоците се собираат разделени по пол 
Ги рефлектираат разликите помеѓу жените и мажите заради
родовите улоги и очекувања во општеството 
Претставуваат основа за дефинирање на родово сензитивни
индикатори 
Претставуваат основа за мерење на социјалните промени

Родова статистика[12] е статистика што соодветно ги отсликува разликите и
нееднаквостите во положбата на жените и мажите во сите сфери на живеењето.

При родовата анализа, од суштинско значење е концептот
на  интерсекционалност. Тоа значи дека потребите на
жените не се универзални. Една локална политика мора да
земе предвид како родот се вкрстува со другите
карактеристики како што се:  возраста, попреченоста,
етничката припадност и местото на живеење (рурално
наспроти урбано).  На пример, младите жени во урбаните
средини имаат различни приоритети за превозот, во
споредба со повозрасните жени со попреченост во руралните
средини. Политиките се најефикасни кога ги препознаваат
овие специфични бариери. 

16[12] https://eige.europa.eu/taxonomy/term/1294?language_content_entity=mk



ПРИМЕР за различни перцепции и ставови кај жените и мажите

Субјективна безбедност наспроти формална безбедност
Иако нема официјални пријави до општината за улично вознемирување или насилство,
чувството на безбедност кај жените е умерено до ниско, особено во вечерните часови. Ова
укажува на важна разлика помеѓу:

објективна безбедност (статистика за криминал) и
субјективна безбедност (перцепција, страв, избегнување).

Жените:
однапред планираат рути,
избегнуваат изолирани и темни делови,
го ограничуваат движењето навечер.

Ова претставува индиректно ограничување на нивната мобилност, социјален живот
и учество во јавниот живот.

На ниво на локална самоуправа, општините може да  собираат и анализираат податоци,
согласно ингеренциите и секторите во општината, кои ќе придонесат:

Да се идентификуваат разликите во учеството,  резултатите и влијанието на политиките
врз мажите и жените, момчињата и девојчињата;
Нееднаквостите (родови јазови) помеѓу мажите и жените, момчињата и девојчињата;
Како овие нееднаквости влијаат врз постигнувањето на развојните цели како на пример
економски раст, намалување на сиромаштија и одржлив развој..
Идентификување на пречките кои оневозможуваат мажите и жените да учествуваат во
креирање/ или имаат корист од определена политика/програма/иницијатива;
Специфични иницијативи кои се потребни за подобрување на состојбата на жените во
одредена област и отстранување на пречките за родова еднаквост на локално ниво.

Предлог на податоци кои може да се собираат и анализираат на локално ниво се дадени
во Анекс 3.

На локално ниво, покрај локалната самоуправа,  јавните (комунални) претпријатија кои се
формирани од страна на општините, имаат исто така обврски во однос на исполнување на
целите на општината. Јавните комунални претпријатија вообичаено се задолжени за
управувањето со отпадот, снабдувањето со питка вода, одржување на водните системи,
одржување на јавното осветлување, одржување на гробиштата и сл. Вработените во
јавните комунални претпријатија се во секојдневен контакт и со жените и со мажите,
жители на дадена територија и се запознаени со сите проблеми и предизвици кои ги
имаат луѓето во секојдневниот живот.  Како пример кои податоци јавните комунални
претпријатија може да ги собираат и анализираат, а кои можат да послужат за
интегрирање на родовата компонента во испораката на услугите кои ги обезбедуваат на
локално ниво, се вклучуваат:

Анализа на вработени по пол, возраст, образование со цел идентификување на
родовите јазови во структурата на претпријатието.
Анализа на корисници жени и мажи и редовност на плаќање на сметките. Ова може да
послужи во кампањите за подобрување на наплатите кај корисниците и намалување
на товарот врз фамилиите при присилни наплати заради заостанати сметки.
Зголемувањето на процентот на платени сметки може да придонесе кон подобро
планирање на идни активности.
Евидентирање и анализа на барањата, жалбите и останати поднесоци од страна на
жени и мажи. Таа информација може да послужи за следење на ефективноста и
ефикасноста на работењето на јавните претпријатија, но и како влезна информација за
подготовка на годишните програми за следната година.

 Во Република Северна Македонија, родово поделени податоци се собираат на неколку
платформи, како што е родовиот индекс, кој е композитен показател што ја сумира
состојбата во 3 области за секоја општина. За последната пресметка на индексот (2021
година), податоци беа побарани од 9 јавни институции и 81 единица на локална
самоуправа[13].

 Платформата за родови статистики https://rodovistatistiki.stat.gov.mk/ е директно поврзана
со базата на податоци на Државниот завод за статистика, МакСтат, и претставува алатка за
интерактивен преглед на родово сензитивни статистички индикатори кои се прикажани
на графички начин, кој е полесен за разбирање. МакСтат базата на податоци на ДЗС
содржи посебен дел за родови статистики и има податоци поделени по пол во повеќе
области на собирање и претставување податоци. За претставување на платформата се
избрани некои од најрелевантните статистики и таа е управувана и ажурирана од страна
на Државниот завод за статистика на Северна Македонија.

Платформата на ЗЕЛС за родова еднаквост и родово одговорно буџетирање
www.rob.zels.org.mk служи како центар за информирање за активностите и успесите на
општините во оваа област,  претставување на нивните најдобри практики, но и како
алатка за претставување на родово раздели податоци по области во различни општини.

https://rodovistatistiki.stat.gov.mk

www.rob.zels.org.mk

18[13] https://rodovindeks.mk/metodology

2.2. Планирање и донесување на локалните политики кои ја вклучуваат родовата
перспектива во документите на општината 

 Досегашната пракса во државата покажува дека локалните политики, најчесто, не се
родово одговорни, односно, не ги земаат предвид специфичните потреби и предизвици и
на жените и на мажите. Во суштина, тие содржат родово слепи интервенции кои не
придонесуваат кон родовата еднаквост, и, во одредени случаи, придонесуваат кон
зголемување на постојните родови јазови. 

Уличното осветлување како клучен родов фактор

Недоволното и нерамномерно распореденото осветлување има директно
родово влијание:

создава „темни зони“ кои жените ги избегнуваат,
го намалува чувството на контрола и видливост,
ја зголемува зависноста од придружба или превоз.

Иако во последните години се направени одредени подобрувања,
анализата покажува дека:

осветлувањето не е системски планирано,
нема приоритет за пешачки рути, јавни простори и пристапи до
институции,
одржувањето е нередовно.

 Недостатокот на осветлување не е само технички проблем, туку
структурна пречка за родова еднаквост.

Креирањето на родово-одговорни политики, меѓу другото, вклучува споделување
информации, воспоставување на работни структури и механизми, вклучување на
засегнатите страни, воспоставување внатрешна комуникација и развој на план за
надворешна комуникација. 

Општините можат да ги преземат следниве активности во врска со подготовката на родово
одговорни политики и услуги:

Воспоставување на систем за собирање на податоци поделени по пол
Проценка на тековните програми од родова перспектива со користење на прашалникот
развиен во рамките на Програмата за родово одговорно буџетирање на UNWOMEN,
даден во Анекс 4. Оваа алатка може да ѝ помогне на општинската администрација да ги
идентификува потенцијалните точки за подобрување во интегрирање на родовата
перспектива во локалните планови и буџети. За членовите на Советот, прашалникот за
брза анализа на програми од родов перспектива е даден во Анекс 5.
Воведување процедура која ќе овозможи почитување на чл. 14, точка 3 од Законот за
еднакви можности која предвидува: (3) Органите на единиците на локалната
самоуправа при донесувањето на развојни планови и други акти и одлуки, се должни да
ги разгледуваат и да ги земат предвид предложените мерки и активности од страна на
комисијата за еднакви можности на жените и мажите и координаторот за еднакви
можности на жените и мажите.
Подготовка на родово одговорни програми кои ќе содржат и кратка анализа и точно
идентификувани, цели, резултати, индикатори и буџет. Предлог-темплејт за родово
одговорна програма развиен во рамките на Програмата за родово одговорно
буџетирање на UNWOMEN, е даден во Aнекс 6. 19



Како општините да ги направат програмите родово одговорни?

Преку:
ревизија на постојните програми;
вградување на родови цели и индикатори;
адаптација на активности;
подобрување на консултативните процеси;
континуирано учење и институционално јакнење.

2.2.1. Содржина на родово одговорната програма

Родово одговорната програма обезбедува еднаков пристап, учество и корист за жените и
мажите, девојчињата и момчињата, со посебен фокус на маргинализираните групи и
лицата под зголемен ризик од исклученост. Структурата е следна:

1. Основни информации за
програмата

Секоја родово одговорна програма треба
јасно да го дефинира својот наслов,
општината или градот во кој се
спроведува, како и секторот или
организационата единица надлежна за
нејзино спроведување. Дополнително,
потребно е да се наведе видот на
програмата, односно дали станува збор за
хоризонтална програма (која опфаќа
повеќе сектори и кориснички групи) или
вертикална програма (фокусирана на
конкретен сектор или тема).
Овие информации обезбедуваат јасност за
институционалната одговорност и
овозможуваат подобра координација меѓу
различните чинители на локално ниво.

2. Правна и стратешка рамка

Подготовката на програмата мора да се
темели на релевантната правна основа,
вклучувајќи ги законските обврски на
единиците на локалната самоуправа,
секторските закони, Законот за еднакви
можности на жените и мажите, како и
законите и политиките за спречување на
дискриминација.
Дополнително, програмата треба да биде
усогласена со националните стратегии и
планови, како што се стратегиите за родова
еднаквост, инклузија на Роми, заштита на
лицата со попреченост, социјална
инклузија, климатски промени и други
релевантни документи. Ова усогласување
обезбедува вертикална кохерентност на
локалните политики и јакнење на нивната
легитимност и одржливост.

3. Вовед и опис на програмата

Во воведниот дел се дава јасен опис на тоа што уредува програмата и зошто се
подготвува. Тука се нагласува важноста на програмата од аспект на јавниот интерес и
родовата еднаквост, како и нејзината поврзаност со актуелните трендови во областа.
Потребно е да се вклучат:

анализа на релевантни извештаи и препораки од национални и меѓународни
организации;
осврт на актуелните состојби и предизвици на локално, национално и глобално ниво;
поврзување на програмата со програмата на градоначалникот, локалните стратегии
или други стратешки документи.

Овој дел ја поставува контекстуалната рамка и ја оправдува потребата од интервенција.

4. Процес на подготовка и родова анализа

5. Цели на програмата

Клучен елемент на родово одговорната програма е родовата анализа. Таа започнува со
утврдување на почетната позиција, односно од каде се тргнува и кои се постојните состојби
во областа.
Анализата треба да опфати:

идентификација на факторите кои придонесуваат за нееднаква положба на жените и
мажите;
посебен осврт на маргинализираните заедници, како што се Ромите, децата,
повозрасните лица и други групи под специфичен ризик;
користење на статистички податоци разделени по пол, како и по други релевантни
основи;
резултати од локални мапирања (социјални, енергетски, урбани и сл.);
анализа на консултативни процеси, форуми, анкети и средби со граѓанки и граѓани.

Важно е да се документира како течел процесот на одлучување и на кој начин е обезбедено
балансирано учество на жените и мажите во подготовката на програмата.

Програмата треба да има една главна цел, дополнета со најмногу три потцели кои реално
можат да се остварат во текот на тековната година. Треба да се прави разлика помеѓу
долгорочната цел за развој на општината за која ќе придонесе тековната програма и целта
што сакаме да ја постигнеме со програмата за една година.
Целите мора да бидат јасни, мерливи и директно поврзани со идентификуваните потреби од
родовата анализа.

Родово несензитивна цел: „Подобрување на социјалната заштита на граѓаните“

Родово сензитивна цел: „Подобрување на пристапот и квалитетот на
социјалните услуги за жени и мажи, со посебен фокус на самохрани родители,
повозрасни жени и лица од рурални средини“

Примери за поврзаност помеѓу цели и индикатори се дадени во Анекс 7.

6. Мерки и активности 7. Очекувани резултати и
влијание

Остварувањето на целите се обезбедува
преку дефинирање на мерки, кои
претставуваат тематски области или
потцели на програмата.  За секоја
мерка се разработуваат конкретни
активности.
За секоја активност задолжително се
утврдуваат:

опис на активноста и чекорите за
нејзина реализација;
временска рамка;
индикатори, вклучително и родово
сензитивни индикатори;
буџет;
носител или извршител на
активноста
корисници или кој има корист од
активноста (жени/мажи).

Во овој дел се опишуваат очекуваните
резултати од спроведувањето на
мерките и активностите. Се прави
разлика меѓу краткорочни и
долгорочни резултати, како и
долгорочното влијание врз локалната
заедница.
Посебно внимание се посветува на тоа
дали и како програмата придонесува за
подобрување на положбата на жените
и мажите, девојчињата и момчињата
на локално ниво.

Мерка: Зголемување на информираноста и
пристапот до социјални услуги.
Активности: 

информативни сесии во рурални
населени места; 
прилагодени информативни
материјали; 
мобилни тимови за теренска поддршка.

За секоја активност се дефинира:
временска рамка; буџет; носител; родови
индикатори (на пр. број на опфатени жени
и мажи).

Овој пристап овозможува транспарентно
планирање и полесно следење на
напредокот.

Брз „Родов тест“
1. Дали имаме податоци поделени по пол за
оваа мерка?
2. Дали планираната активност подеднакво
им користи на мажите и жените?
3. Дали постојат бариери (финансиски,
временски) за учество на жените?
4. Дали се консултирани локални женски
граѓански организации?
5. Дали буџетот предвидува средства за
специфични потреби на
маргинализираните групи жени?

8. Ризици и претпоставки

Се идентификуваат потенцијалните ризици и
претпоставки кои можат да влијаат врз
реализацијата на програмата, вклучувајќи
институционални, финансиски или
социјални ризици, како и мерки за нивно
ублажување.

9. Буџет и извори на финансирање

Буџетот на програмата претставува збир од буџетите на сите мерки и активности. Јасно
се наведува:

кои мерки се финансираат од општинскиот буџет;
кои од дотации;
за кои активности ќе се бараат донаторски средства. 

Наместо буџетот да се прикаже како една вкупна сума, средствата се распределуваат по
активности. На тој начин општината може да следи: 
- кои активности директно одговараат на потребите на жените и мажите; 
- дали средствата се користат рамноправно; 
- дали постојат активности кои ненамерно исклучуваат одредени групи и сл.

10. Следење, известување и евалуација

Овој пристап ја јакне финансиската транспарентност и одржливост.

Се утврдува систем за следење и
известување, вклучувајќи:

кој е одговорен за мониторинг;
фреквенција на известување;
извори на податоци за индикаторите;
мерење на задоволството на
корисниците. 

Индикатор: број или процент на
корисници на услуга, разделен по
пол.
Дополнителни прашања за
евалуација: 

1.дали услугата е подеднакво достапна
за жени и мажи; 

2.дали има разлики во задоволството; 
3.дали програмата придонела за

намалување на идентификуваниот
родов јаз.

Извештаите треба да содржат наративен дел, преглед на реализирани и
нереализирани активности, како и родово разделена статистика на корисници. Овие
информации се основа за мерење на ефикасноста и ефективноста и за континуирано
подобрување на програмата.

11. Завршни и преодни одредби

Во завршниот дел се уредуваат прашањата поврзани со стапување во сила на програмата,
нејзино ажурирање и усогласување со идните политики и стратегии.

Како да се препознае дали една програма е родово одговорна?
Родово одговорна програма:

се темели на родова анализа;
има јасни родово одговорни цели;
вклучува активности за различни групи жени и мажи;
користи родови индикатори;
има транспарентен буџет;
предвидува следење и евалуација.

Следењето/мониторингот е континуирано, систематско собирање на информации за да се
процени напредокот на тековната интервенција кон постигнување на целите, резултатите
и влијанијата[14]. Тоа може да сигнализира потенцијални слабости во дизајнот на
програмата, овозможувајќи да се направат прилагодувања. Постојана интервенција може
да биде проект, програма или друг вид поддршка на исходот. Од витално значење е да се
проверат и промените (позитивни или негативни) и влијанијата на програмите врз
целната група кои можат да бидат резултат на програмските активности. Следењето им
помага на организациите да ги следат достигнувањата преку редовно собирање на
информации за да им помогнат навремено да донесуваат одлуки, да обезбедат одговорност
и да обезбедат основа за евалуација и учење.

2.3. Следење на имплементацијата и евалуација на очекуваните резултати

Следењето (мониторинг) на развојот и спроведувањето
на политиките е составен дел од циклусот на
политиката и може да се примени во различни
сектори, согласно надлежностите на општините.
Следењето на спроведувањето на политиките може да
ги подобри информациите за политиките, соработката
меѓу засегнатите страни и употребата на техники за
евалуација за да обезбедат повратни информации за
преформулирање и ревидирање на политиките.
Следењето на политиките им овозможува на
креаторите на политиката и заинтересираните актери
систематски да го испитаат процесот на креирање на
политика, нејзино спроведување и оценување на
нејзините ефекти. 

Чекорите за градење на систем за следење (и евалуација) зависат од тоа што сакаме да
следиме и оцениме. Активностите за следење и евалуација обично се поделени на следниве
фази:

1.Подготовка и планирање на процесот на следење (мониторинг): дефинирање
како треба да се следат резултатите од мерките за родова еднаквост кои можат
да бидат вклучени во различни програми на локално ниво, вклучувајќи
индикатори, одговорности, комуникација (на пример: формирање на
интерсекторско тело за родова еднаквост каде ќе се дискутираат различните
мерки во различни програми и нивната синергија).

Спроведување: постојано собирање на квалитативни и квантитативни
податоци 

Известување: Анализа на собраните податоци како и идентификување на
недостаток на (официјални) податоци кои се потребни за оценување на
ефектите од досегашните, но и понатамошно димензионирање на мерките за
родова еднаквост

Подготовка на препорака за ревизија и дисеминација на резултати 

2.3.1. Дефинирање на ПОКАЗАТЕЛИ (Индикатори)

Показателите се квантитативни и квалитативни критериуми кои покажуваатили
регистрираат промена на состојбата на некоја појава, го мерат напредокот, покажуваат
промени поврзани со одредена активност или ја оценуваат работата на одреден развоен
фактор. Показателите или индикаторите може да се дефинираат и како:

Знаци кои го покажуваат степенот на промени што произлегуваат од проекти или
програми.
Индикаторите помагаат да се измери она што всушност се случило во однос на
квантитетот, квалитетот и навременоста наспроти она што било планирано.
Тие го мерат напредокот во постигнувањето на излезни резултати и влијание.

Показателите можат да се изразат во квантитативна смисла - кога
броевите се користат за мерење на промени, на пример, процент
(дел од вкупната бројка), стапка (како што е стапката на смртност
кај доенчиња), сооднос (како што е бројот на наставниците во
однос на бројот на ученици во основните училишта во одредена
област) и квалитативни показатели - каде што зборовите се
користат за да се опише промена, на пример, подобрување на
квалитетот на животот и квалитетот на исхраната во однос на
некоја претходно измерена или проценета состојба.  

Индикаторите за процесот покажуваат дали активностите што сме ги планирале се
правилно спроведени, а индикаторите за влијанието покажуваат дали е постигнат
крајниот ефект што сме го очекувале. Индикаторите за резултатите (изведбата)
претставуваат мерки за влезните информации, за процесите, за резултатите и за
влијанието од јавните политики, од проектите, од програмите или од стратегиите. Тие се
корисни за воспоставување цели на изведбата и за проценка на прогресот во однос на
достигнувањето на јавната политика.

Родовата статистика е статистика која адекватно ги рефлектира разликите и
нееднаквостите меѓу мажите и жените во сите сфери на животот (UNSD The World’s
Women 2005: Progress in Statistics)

 Родовите индикатори на ниво на програми се
статистички податоци поделени по пол и тие ги
мерат разликите во учеството, придобивките,
резултатите и влијанието од спроведувањето на
одредена политика/програма врз жените и мажите,
девојчињата и момчињата; како се спроведуваат
мерките/проектите/активностите, кои резултати ги
постигнуваат и дали влијаат на унапредувањето на
родовата рамноправност или на промените во
односите меќу мажите и жените. Родовите
индикатори го мерат и постигнувањето на
развојните цели, како на пример, економски раст,
намалување на сиромаштија и одржлив развој.

25



 Родовите индикатори можат да бидат квантитативни и
квалитативни. Квантитативните индикатори се насочени кон
мерење на одредени елементи (случувања, состојби, настани) и
лица кои може да се избројат (број на момчиња и девојчиња во
училиштата; број на мажи и жени вработени во одредена
институција, број на мажи и жени со високо образование и сл.).
Кванититативните индикатори се користат за да се мери
остварувањето на одредени квантитативни резултати (број на
спроведени обуки, број на слушатели) и/или да се прикаже дали во
определен временски период има/нема промена во трендовите во
корист на некој пол. 

Квалитативни индикатори се насочени кон проценка на искуствата, перцепциите,
мислењата, ставовите, па дури и чувствата на луѓето. Квалитативните индикатори се
користат за да ги измериме влијанијата на одредени политики/програми кон намалување/
зголемување на родовиот јаз во некоја сфера. Тие мерат дали и како се менуваат
перцепците, ставовите и се воспоставуваат порамноправни односи меѓу мажите и жените
преку спроведувањето на мерките/интервенциите на одредена политика/програма.
Искуствата на жените и мажите се различни и со квалитативните индикатори можеме да
измериме дали се менуваат перцепциите, ставовите и се воспоставуваат порамноправни
односи меѓу мажите и жените со спроведувањето на мерките од локалните програми (на
пример: различно е чувството на несигурност и потребата од дополнителни мерки кај
мажите и жените и може да се определи дали ресурсите кои општината ги вложува
подеднакво ќе бидат искористени и од мажите и од жените, како на пример, ноќни линии
на јавниот превоз или сигурност на катните гаражи). 

Главни прашање на кои треба да одговорат родовите индикатори се:
Дали политиките/програмите ја зголемуваат или намалуваат нееднаквоста?
Дали политиките/програмите ги отстрануваат или ги продлабочуваат родовите
стереотипи?
Дали со реализација на политиката/програмата ситуацијата ќе остане иста или ќе се
смени односно трансформира? 

Примери за родови индикатори

● Економска активност и вработување 

Број на работни места во општината
(АВРМ);
Број на лица (мажи/жени) кои активно
бараат работа (АВРМ);
Број на жени и мажи вработени на
сопствена сметка (Централен регистар);
Број на жени и мажи кои плаќаат данок
на имот (општина).

● Баланс меѓу работа и семеен живот 

Број на жени кои користат породилно
отсуство; (извор: ФЗО); 
Пропорција на жени кои се враќаат
порано на работа од породилно отсуство
од вкупен број на жени на породилно
отсуство (извор: ФЗО);
Број на установи кои згрижуваат деца
(Извор: општина);
Број на деца згрижени во установи
(градинки) машки-женски (извор:
општина).

● Дигитална инклузија

Процент на жени кои посетиле обуки за
дигитални вештини организирани од
општината (по возраст).( Извештај од
ЛЕР / Сектор за ИТ). 

● Транспорт (извор општина)

Број на мажи – жени со возачка дозвола
(МВР);
Број на возила регистрирани на жени и
мажи (МВР);
Број на мажи – жени кои користат јавен
транспорт (ЈСП).

● Образование 

Број на машки и женски деца запишани
во основно, средно училиште (извор:
општина);
Број на машки и женски деца кои не
завршуваат средно училиште (извор:
општина).

Број на мажи и жени на раководна
функција во општина; 
Број на мажи и жени на раководна
функција во општински установи   
(училишта, градинки, библиотеки,
комунални претпријатија и сл.); 
Број на мажи и жени советници во
Советот на општината;
Број на мажи и жени волонтерски
ангажирани во јавен сектор на
општинско ниво.

● Учество во јавен живот (извор општина)

● Климатска отпорност

Број на жени-носители на домаќинства
кои искористиле субвенции за
обновливи извори на енергија.( Сектор
за животна средина);
Број на жени -членки на кризни
комитети.

● Млади 

Процент на буџетски средства наменети за женски спортски клубови наспроти машки;
Број на девојки и момчиња (15-29 год) кои се членови на Локалниот младински совет.
Број на доделени стипендии за млади спортисти/уметници поделени по пол;
Сооднос на буџетски средства вложени во спортски терени (доминантно машки)
наспроти детски игралишта и зони за одмор;
Број на јавни површини со изградени пристапни рампи за детски и инвалидски
колички.

● Зголемена безбедност 

Број на новопоставени светилки на
патеки идентификувани како
„небезбедни“ од страна на жените
(Сектор за урбанизам / Анкета);
Број на осветлени пешачки патеки и
премини во близина на клучни јавни
установи;
Број на домаќинства предводени од
жени кои искористиле субвенциониран
оџачарски сервис.

2.4. Примери по сектори во надлежност на општините

Следните примери покажуваат како родовата интеграција и родово одговорното
буџетирање може практично да се применат во различни сектори во надлежност на
општините.

2.4.1 Социјална заштита

Родов предизвик: Жените се почести корисници на
социјални услуги, особено самохраните мајки и повозрасните
жени.

Родово одговорен пристап: 
- анализа на корисници по пол и старосна група; 
- мерки за подобар пристап на жени од рурални средини; 
- буџетирање на теренски услуги и мобилни тимови.

Универзален дизајн и исклучување 

Недостатокот на:
оборени ивици на тротоарите,
рампи изработени по стандарди,
лифтови во јавни институции, создава структурна исклученост за:

жени со попреченост,
мајки со мали деца,
повозрасни жени.

Особено алармантен доколку  локалната самоуправа е сместена на трет кат без лифт,
што симболички и практично испраќа порака на недостапност.

Пристапноста не е прашање на удобност, туку на еднакво право на учество.

2.4.2 Урбанизам и јавни простори

Родов предизвик: Јавните простори не секогаш ги
земаат предвид безбедносните и секојдневните
потреби на жените.

Родово одговорен пристап: 
консултации со жени и мажи при планирање; 
родово сензитивни критериуми за осветлување,
пристапност и безбедност; 
буџет за подобрување на осветлување и
пристапност.

Доколку при одење пешки, во најголем дел од
рутите:

тротоари не постојат или се делумни,
пешачењето се одвива по коловоз,
постоечките тротоари се узурпирани или
оштетени.

Анализата покажува дека присуството на
бездомни кучиња:

е еден од најчесто споменуваните извори
на страв,
директно влијае на изборот на рути и
време на движење,
создава долгорочна психолошка
несигурност (особено по лично негативно
искуство).

Иако постојат паркови, игралишта и
летниковци:

нивната состојба е незадоволителна,
одржувањето е нередовно,
одредени простори се перципираат како
небезбедни.

Недостаток на тротоари и безбедни пешачки патеки

Ова има диспропорционално влијание врз
жените, бидејќи тие:

почесто пешачат,
комбинираат повеќе дневни обврски (работа,
грижа, институции),
почесто се движат со деца, колички или со
постари лица.

Недостапната пешачка инфраструктура директно ја зголемува изложеноста на ризик и
го намалува автономното движење на жените.

Бездомните кучиња како родово безбедносен проблем

Важно е да се нагласи дека:
проблемот не се перципира само
како комунален,
туку како безбедносен и родов
проблем.

Нерешениот проблем со бездомните кучиња ја ограничува јавната мобилност на
жените повеќе отколку на мажите.

Квалитет на јавните простори

Недостатокот на:
јавни тоалети,
клупи,
сенки и засолништа,

го отежнува подолгото задржување во јавниот простор, особено за жени со деца и
повозрасни жени.

2.4.3 Локален економски развој

Родов предизвик: Жените се помалку застапени како корисници на економски мерки и
поддршка.

Родово одговорен пристап: 
- анализа на учество на жени и мажи во програмите; 
- таргетирани мерки за женско претприемништво; 
- буџет за обуки и менторство за жени.

Јавен превоз и просторна изолираност

Недостапен и небезбеден јавен превоз

Жените почесто користат јавен превоз и пешачат („синџирести движења“: градинка-пазар-
работа), додека мажите почесто користат приватно возило за директни релации.

Иако формално постои јавен превоз:
тој не одговара на секојдневните потреби на жените,
нема соодветна инфраструктура (станица, постојки, осветлување),
местата за чекање се небезбедни и оддалечени.

Во руралните средини, жените се:
дополнително изолирани,
зависни од организиран превоз или други лица.

Недостатокот на родово сензитивен јавен превоз ја зголемува социјалната и
економската исклученост.

2.4.4 Образование и млади

Родов предизвик: Родовите стереотипи влијаат врз изборот на образовни и воннаставни
активности.

Родово одговорен пристап: 
родово балансирани програми;
поддршка за девојчиња и момчиња во нетрадиционални области; 
буџет за инклузивни воннаставни активности. 

2.4.5. Спорт

Родов предизвик:  Истражувањата покажуваат дека девојчињата почесто го напуштаат
спортот во периодот на пубертет во споредба со момчињата. Исто така, општинските
субвенции за спорт често завршуваат кај клубови со доминантно машко членство (фудбал,
кошарка), додека „женските“ спортови или рекреативниот спорт за девојки се недоволно
финансирани.

Родово одговорен пристап: 
Дали постои база на податоци за бројот на активни
спортисти во општината поделени по пол и возраст? 
Каков е соодносот на доделени средства за машки наспроти
женски спортски клубови? 
Дали спортските објекти (соблекувални, терени) се
подеднакво достапни и безбедни за сите?
Воведување на критериум за „Родова еднаквост“ при
распределба на годишните грантови за спортски клубови
(клубовите кои инвестираат во женски тимови или млади
спортистки добиваат дополнителни бодови).

2.4.6.  Животна средина и климатски мерки

Родов предизвик: Жените и мажите различно ги чувствуваат ефектите од климатските
промени.

Родово одговорен пристап: 
родова анализа при планирање климатски мерки; 
вклучување на жени во локални еко-иницијативи; 
буџет за енергетска ефикасност во домаќинства со ранливи жени.

Предизвик:  Енергетската сиромаштија посилно
ги погодува самохраните мајки и повозрасните
жени кои живеат сами. Тие поминуваат повеќе
време во домот и имаат помали приходи за
квалитетно греење.
Родова анализа:  Кој ги користи субвенциите за
инвертери или пелети? Ако апликацијата бара
сопственост на имот на име на апликантот,
жените (кои поретко се сопственици на имот) се
во неповолна положба.
Предлог-мерка:  Воведување на дополнителни
бодови при доделување субвенции за енергетска
ефикасност за домаќинства каде жена е носител
на приходот или за самохрани родители.

Предизвик:  Оџаците најчесто се чистат во претпладневните часови кога вработените
мажи се на работа, па домаќинките или повозрасните жени се тие кои треба да го
организираат доаѓањето на оџачарот. Исто така, енергетската сиромаштија ги
принудува социјално ранливите категории (често самохрани мајки или вдовици) да
користат неефикасно греење на дрва, што доведува до побрзо затнување на оџаците и
зголемен ризик од пожари.
Родова анализа:  Кој најмногу престојува дома и е изложен на чад и ПМ честички
поради неисчистени оџаци? Кој има бенефит од услугата?- статистиката покажува дека
тоа се жените, децата и постарите лица. Дали субвенциите за оџачарски услуги се
достапни за сите? Дали жените се чувствуваат безбедно да пуштат непознато машко
лице (оџачар) во домот кога се сами?

Оџачарскиот сервис на прв поглед изгледа како чисто техничка, „машка“ и родово
неутрална услуга. Меѓутоа, низ призмата на родово одговорното буџетирање и локалните
политики, овој сервис има родова димензија.

Зошто оџачарскиот сервис е родово одговорен:

1.Здравје:  Намалувањето на внатрешното загадување во домот директно го штити
здравјето на оние кои поминуваат најмногу време внатре (доминантно жени,
потврдено со статистика на време).

2.Економија:  Субвенционирањето на оваа услуга им помага на домаќинствата со
ниски приходи каде честопати жената е носител на трошоците (самохрани
родители).

3.Вработување:  Ова е можност за разбивање на стереотипите преку обука и
поттикнување на жени-оџачарки, што би го зголемило и чувството на безбедност кај
клиентките.



2.5. Примери за родови анализи по програми

2.5.1. ПРИМЕР: Родова анализа на програмата за Локален економски развој (ЛЕР)

Овој пример покажува како една стандардна општинска програма за поддршка на
претприемништвото може да се трансформира во родово одговорна програма.

Фаза на анализа Стандарден пристап
(Родово слеп)

Родово одговорен
пристап

1. Анализа на состојбата
Општината доделува
1.000.000 денари за грантови
за нови бизниси. Лани се
пријавиле 50 лица

Анализата покажува дека од
50 пријавени, само 5 биле
жени. Главни пречки:
жените немаат имот на свое
име за гаранција; досега
немало посебни
афирмативни мерки за
жени.

2. Дефинирање на целта

Поддршка на
претприемништвото
и отворање нови
работни места

Зголемување на бројот на
бизниси основани/
управувани од жени за 20%
во тековната година.

3. Активност / Мерка
Објавување јавен
повик со исти
критериуми за сите
граѓани

Воведување на
„афирмативна мерка“:
Дополнителни 15 бодови за
апликации каде
сопственичка и менаџерка е
жена.

4. Буџетска алокација 1.000.000 денари за сите
400.000 денари се резервирани
исклучиво за старт-ап бизниси
на жени (целен грант).

5. Индикатори за успех Вкупен број на отворени
бизниси

Број на нови бизниси во
сопственост на жени;
Процент на искористени
средства од страна на жени.

Фаза на анализа Стандарден пристап
(Родово слеп)

Родово одговорен
пристап

Проблем

Активност

Буџет

Резултат

500.000 денари за
асфалтирање

Ист број корисници
(доминантно машки)

Реновирање на
постојниот фудбалски
терен

Мал интерес на младите
за користење на
локалното спортско
игралиште

Анализата покажува дека
игралиштето го користат 90%
момчиња за фудбал, додека
девојките не се чувствуваат
безбедно или добредојдено поради
недостаток на осветлување и
соодветни содржини.

Поставување на ново
осветлување, реновирање на
тоалетите, опремување на
простор за фитнес на отворено и
воведување на „женски
термини“ или мешани турнири.

500.000 денари распределени за:
осветлување (безбедност), вода и
заклучување на тоалетот, фитнес
реквизити и промотивна кампања
за вклучување на девојки во
спортот.

Зголемено користење на јавниот
простор од страна на девојките за
40% и подобрена безбедност во
маалото.

2.5.2. Програма за  „Спорт и млади“

Оваа програма  е исклучително важна бидејќи родовите стереотипи честопати се
зацврстуваат токму во младоста, а распределбата на средствата за спорт во општините
најчесто е несразмерно повеќе во корист на машките клубови.

2.5.3. ПРАКТИЧЕН ПРИМЕР: Родова анализа на субвенции за оџачарски сервис

Фаза на анализа Стандарден пристап
(Родово слеп)

Родово одговорен
пристап

Проблем

Активност

Безбедност

Резултат

Загаден воздух и
чести пожари поради
неисчистени оџаци

Жените во домаќинства дома
дишат позагаден воздух заради
неквалитетниот огревен
материјал. Тие под социјален
ризик најчесто немаат пари за
приватен оџачар, а самите жени се
плашат кого примаат дома.

Општината дава ваучери
за оџачар „прв дојден,
прв услужен“

Општината воведува
приоритетни квоти за самохрани
родители, фамилии под социјален
ризик и лица кои живеат сами
(над 65 год, доминантно жени).

Кој било лиценциран
оџачар доаѓа во кое било
време

Се воведуваат протоколи за најава и
идентификација, или опција за
„женски тимови“ или тимови со
придружба за поголема доверба кај
постарите жени кои живеат сами.

Искористени средства,
но најмногу од оние кои
се информирани и
мобилни (често мажи)

Намален број на пожари кај
најранливите домаќинства и
подобрено здравје на жените и
децата.

Преку ваквиот пристап се постигнуваат следните цели

Цел Индикатор

Безбедно домување

Економско зајакнување

Број на домаќинства предводени од жени кои
искористиле субвенциониран оџачарски сервис.

Број на жени обучени и лиценцирани за оџачарски
услуги во општината.

2.5.4.  ПРАКТИЧЕН ПРИМЕР: Родова анализа на улично осветлување

Фаза на анализа Стандарден пристап
(Родово слеп)

Родово одговорен
пристап

Планирање

Активност

Индикатор

Замена на прегорени
сијалици по повик од
граѓани.

Поставување светилки
само на главни улици за
поголема безбедност во
сообраќајот.

Идентификување „небезбедни
зони“ преку анкети со жени и
девојки (на пр. патеки до
пазари, градинки, паркови,
автобуски станици и сл).

Проактивно осветлување на
автобуски постојки и пешачки
премини со посилен
интензитет (LED) за подобра
прегледност или светилки на
сензор.

Број на нови светилки.
Намален процент на жени кои
изјавуваат дека се чувствуваат
небезбедно во своето маало по
стемнување.

2.5.5.  ПРАКТИЧЕН ПРИМЕР: Дизајнирање на нов парк

Фаза на анализа Стандарден пристап
(Родово слеп)

Родово одговорен
пристап

Дизајн

Одржување

Инфраструктура

Сечење на тревата и
гранките еднаш
месечно.

Големо фудбалско
игралиште во центарот
и неколку клупи на
страните.

Разновидни содржини: фитнес
зони за постари лица, за лица
со посебни потреби, игралишта
за деца, патеки за пешачење и
места за седење кои
овозможуваат визуелен
контакт со децата.

Одржување на ниска
вегетација (грмушки до 1
метар) за да нема визуелни
пречки и „скриени ќошиња“, со
што се зголемува безбедноста.

Јавен тоалет на влезот.
Тоалет со масичка за
пресоблекување и соодветно
дискретно осветлување на
влезот.

2.6.  Организирање на родово сензитивни јавни консултации

За да се осигура дека потребите на жените се навистина вклучени во буџетот и локалните
планови, општината мора да обезбеди поволна и поддржувачка средина за нивното
учество во јавните расправи.

ПРАКТИЧНИ ПРЕДЛОЗИ: Како да организирате успешна дебата?

Време

Грижа за деца

Локација

Методологија

Покана

Пречка Стандарден пристап Родово одговорен пристап (РЕШЕНИЕ)

Средба во 19:00 часот
(време за вечера/
семејство).

Не е предвидено
ништо.

Салата на Советот во
центарот на градот.

Голема дебата со микрофон
(јавно говорење).

Објава на веб-страницата
на општината.

Средба во 17:00 часот или за време на
викенд; или организирање на повеќе
кратки средби во различни термини.

Обезбедување на „детско катче“ со
волонтери во соседната просторија за
мајките да можат да учествуваат на
дебатата.

Организнирање „мобилни дебати“ во
месните заедници, пензионерските
домови или училиштата каде жените
секојдневно се движат.

Работа во мали групи или користење
на анонимни прашалници/„дрво на
идеи“ каде секој може да напише
предлог без страв од јавна критика.

Директно контактирање на женски
здруженија, неформални групи на
мајки, па дури и дистрибуција на
флаери во амбулантите и маркетите.

Временски бариери: Жените често го носат најголемиот товар
на неплатената работа во домот (готвење, грижа за деца/
стари). Дебати организирани доцна навечер не се соодветни
заради домашните обврски, средување на децата, и сл.

Просторни бариери:  Дали локацијата е безбедна и лесно
достапна со јавен превоз? Дали има јавен превоз?

Социјални бариери:  Во некои средини, жените потешко
земаат збор во големи групи каде доминираат мажи.

Контролна листа (Checklist) за организаторот:
Дали поканата експлицитно ги повикува жените да учествуваат на јавната дебата?
Дали терминот е консултиран со претставнички на целната група?
Дали е обезбеден простор за децата?
Дали модераторот/ката е обучен/а да поттикнува еднакво учество (да не дозволи само
еден или двајца говорници да доминираат во дискусијата)?
Дали се предвидени посебни фокус-групи само за жени (доколку темата е сензитивна,
на пр. безбедност или здравство)? 37



Цел Индикатор Извор на податоци

Достапност на
информации

Квалитетно
учество

Инклузивно
одлучување

Процент на жени учеснички на јавни
дебати за буџетот (цел: минимум 40%).

Број на предлози поднесени од жени кои се
прифатени во финалната Програма/Буџет.

Процент на жени кои потврдиле дека биле
навремено информирани за јавните
консултации.

Листи за потпишување
на дебатите

Записник од јавна
дебата / Извештај на
Советот

Анкета за задоволство на
граѓаните

ПРИМЕР: Родово сензитивна покана за јавна дебата

Наслов:  Твојот глас го креира
буџетот на нашата општина!

Почитувани сограѓанки и сограѓани,
Општина [Име на Општината] Ве поканува на јавна консултација за
подготовка на програмите и буџетот за 202X година. Сакаме да слушнеме
што Ви е навистина важно да се реши во Вашето маало, на Вашата улица и
во Вашето секојдневие.

Зошто е важно Вашето присуство? Локалните политики влијаат различно врз мажите и
жените. Вашите предлози за осветлување, јавен превоз, градинки, паркови или поддршка
на бизниси ни помагаат да создадеме општина која ќе одговори на специфичните потреби
и предизвици и на жените и мажите, девојките и момчињата.

Ние се грижиме за Вашето време и пристапност: За да овозможиме сите да учествуваат,
го прилагодивме форматот на средбата:

Детско катче: Дојдете со Вашите деца! Обезбедивме посебен простор со волонтери кои
ќе ги анимираат децата додека Вие учествувате во дебатата.
Пристапност: Просторијата е целосно пристапна за лица со физичка попреченост и за
родители со детски колички.
Различни начини на придонес:  Ако не сакате да говорите јавно, ќе можете да ги
оставите Вашите предлози во писмена форма на „Ѕидот на идеи“ или електронски
преку QR-кодот подолу.

Јавната консултација ќе се одржи на   [Датум], во 17:00 часот (термин избран за полесно
усогласување на работните и семејните обврски), во зградата на локалното училиште или
општинската зграда. 

Објектот е на 5 минути пешачење од главната автобуска постојка.

Вашиот глас е клучот за родово одговорна општина! Ве очекуваме.

2. Улога, надлежности и состав на комисијата

Анекс 1. Предлог-упатство за работа на Локалната комисија за еднакви
можности 

1. Вовед и цел на упатството 

Ова упатство има за цел да обезбеди јасни насоки за ефективно функционирање на
Локалните комисии за еднакви можности и да придонесе кон унапредување на процесите
на планирање, мониторинг и координација на активностите на комисијата.

Во него се опфатени и насоки за воведување и обука на нови членови, со што се обезбедува
комисијата да работи транспарентно, професионално и одговорно.

Комисијата има клучна улога во промовирање на еднакви можности за мажите и жените,
момчињата и девојчињата, како и за лицата од маргинализираните групи. Таа ги опфаќа
лицата со попреченост, припадниците на етничките малцинства, жителите на руралните
подрачја и различните возрасни групи. Комисијата применува интерсекциски пристап,
земајќи ги предвид  повеќекратните ранливости на жените и девојчињата.

Комисијата има значајна улога во следење и подобрување на родовата еднаквост во
рамките на општинските програми и политики.

Нејзината улога опфаќа:
Редовно разгледуваат и даваат предлог-мерки и активности за годишни програми и
развојни планови на општината;
Редовно разгледување на напредокот на програмите од родова перспектива и давање
препораки за нивно унапредување;
Иницирање и следење на мерки за елиминирање на родова и друг вид дискриминација;
Координација со локалните институции, граѓанските организации и националните
програми, како и размена на добри практики.

Во рамките на своите надлежности, комисијата:
Развива конкретни мерки и планови за
родова еднаквост и инклузивни политики,
засновани на јасни индикатори;
Го следи и евалуира спроведувањето на
активности за поддршка на различните
маргинализирани групи;
Подготвува извештаи и препораки до
општинските органи за унапредување на
родовата еднаквост.

Еднак
ви Права

3. Организација на работата и годишно планирање

Комисијата се состои од пет членови, од кои еден/една е претседател/ка — одговорен/на за
координација, комуникација и интеграција со другите институции.

Работата на комисијата се организира преку:
Годишно планирање на активности со краткорочни и долгорочни цели и родово
сензитивни индикатори;
Одржување редовни состаноци, најмалку еднаш месечно или квартално, со претходна
подготовка на дневен ред и записници;
Следење на напредокот на препораките и активностите, користејќи дигитални алатки
за организација и мониторинг (како Google Drive или Excel);
Изработка на календар на активности и навремена дистрибуција на материјали до
членовите/членките за полесна координација.

4. Координација со општински совети, институции и национални програми

Комисијата активно соработува со општинскиот совет, институциите и националните
програми, обезбедувајќи интегриран пристап кон родова еднаквост во сите сектори.

Нејзината работа вклучува:
Следење и примена на националните програми и политики;
Редовна размена на добри практики со други локални
комисии и општини;
Вклучување на експерти/експертки при подготовка на
акциони планови;
Учество на национални конференции, семинари и обуки со
цел професионално усовршување.

5. Воведување на нови членови/членки

За новите членови/членки се предвидува структуриран процес на воведување кој
овозможува брза интеграција и активна вклученост во работата на комисијата.

Процесот вклучува:
Информативна средба со претседател/ка на комисијата и запознавање со улогата и
надлежностите;
Достава на годишниот план, записи и релевантна документација за тековните
активности;
Обука за процедурите на комисијата и менторство од искусен член/членка во првите 3–
6 месеци;
Дефинирање на конкретни задачи и очекувања за новите членови/членки, со цел
полесна интеграција и активно учество.

6. Обука и професионално усовршување

Комисијата поттикнува континуирано професионално усовршување на своите членови
преку:

Организација на редовни обуки за родова еднаквост, спречување на дискриминација,
собирање и анализа на податоци и родово одговорно буџетирање;
Следење на електронски курсеви, национални публикации и добри практики од други
локални комисии;
Размена на искуства и знаења со експерти/експертки и други локални комисии.

7. Комуникација со граѓани, граѓанки и граѓански организации

Комисијата активно комуницира со граѓаните, граѓанките и граѓанските организации
преку:

Организирање јавни консултации, трибини и анкети со
родово и социјално сензитивен пристап;
Информирање преку веб-страницата на општината,
социјалните мрежи и локалните медиуми;
Поттикнување на активно учество на граѓани/граѓанки и
организации при подготовка на локални активности;
Вклучување на граѓански организации и експерти/
експертки при изработка на акционите планови, со јасно
дефинирани канали за комуникација;
Користење на повратни информации (фидбек) од граѓаните
и граѓанките за подобрување на активностите.

8. Мониторинг, известување и транспарентност

За обезбедување отчетност и доверба, комисијата спроведува систематски мониторинг и
известување.

Овој процес опфаќа:
Водење евиденција за сите активности, препораки и
постигнати резултати, со родово и социјално
сензитивни индикатори;
Подготовка на годишни извештаи кои се достапни за
јавноста;
Следење на имплементацијата на препораките и
проценка на нивната ефикасност;
Редовно споделување на извештаи со локалниот
совет, граѓани и граѓанки, со цел поттикнување на
транспарентност и доверба во работата на
комисијата.

Анекс 2. Прошетка низ заедницата низ родови леќи

Перцепции од перспектива на жена за предизвици од родов аспект во општината

Организација на жените на општина Свети Николе, ова истражување го спроведува како
дел од проектот „Локален компас за родова еднаквост“ поддржан од фондацијата Квина
Тилл Квина од Шведска и финансиран од UK International Development (Британската
агенција за развој). Целта на оваа активност е да се согледаат перцепциите на жените за
различни аспекти во однос на достапноста и условите во нивната локална заедница при
обавување на секојдневните тековни активности.

*Вашите одговори се анонимни за јавноста и ќе бидат достапни само на истражувачката
која ја ангажира ОЖОСВН за истражувањето и која се обврзува да ја гарантира нивната
доверливост.

Социодемографски податоци:

Пол 

Етничка припадност Работен статус

Место на живеење

Возраст Брачен статус

Ве молам опишете ја рутата по која сте се движеле за да ја направите прошетката (од место
на поаѓање до местата кои сте ги посетиле - јавни површини, институции до местото на
завршување на рутата). 

Подолу следуваат прашања кои треба да ги одговорите во текот на вашата рута. Дел од
прашањата се одговараат со означување на најсоодветниот одговор, а дел се со
дополнување и поописни одговори. Ве молам бидете што е можно поконкретни, реални и
јасни при одговарањето на прашањата.

При вашата рута за проценка ве молам одговорете на следниве прашања:

Дел 1: Основна безбедност и инфраструктура

1.Кога излегувате од дома, колку генерално се чувствувате безбедно во вашето маало или
место на живеење?

многу безбедно донекаде безбедно несигурно многу несигурно

2.Дали постојат тротоари на улиците по кои најчесто се движите?

да делумно недоволно не

3.Дали тротоарите се доволно широки и рамни за безбедно движење?

да делумно недоволно не

4.Дали тротоарите имаат оборени (прилагодени) ивици (ивичњаци) кои овозможуваат
полесно движење (со количка, велосипед, лице со попреченост и сл.)?

да делумно недоволно не

5.Колку сте задоволни од осветлувањето на улиците по кои се движите навечер?

многу задоволна задоволна делумно
незадоволна

воопшто
незадоволна

6.Ве молам опишете во колкава мера осветлувањето е доволно и прави да се
чувствувате безбедно.

____________________________________________________________________________________________________
____________________________________________________________________________________________________
____________________________________________________________________________________________________

7.Дали има делови или улици во вашиот град, кои ги избегнувате поради слабо или
никакво осветлување или поради некоја друга причина?

да не поради друга
причина

Ве молам наведете ја причината
____________________________________________________________________________________________________
____________________________________________________________________________________________________

8.Дали некогаш сте се чувствувале загрозено или исплашено од бездомни кучиња во
вашето маало или на пат кон работа/градинка/продавница?

да делумно не

9.Дали присуството на бездомни кучиња влијае на тоа како или кога се движите низ
маалото?

да делумно не

Дел 2: Јавен превоз и јавни простори

1.Дали како жена имате одредени пречки или потешкотии при одењето на пазар, на
работа, до амбуланта, до некоја институција и сл? (недоволна осветленост, дупки на
патот/тротоарот, немање место за одмор, немате како да стасате до одредени
институции и сл).

да делумно не

2.Дали има неков вид на јавен превоз во вашето место на живеење (пример: јавен превоз
во градот, комбиња до руралните средини или превоз организиран од страна на фирми
за свои вработени?

да не не сум
информирана

Ве молам наведете ја конкретно пречката со која се соочувате: 
____________________________________________________________________________________________________
____________________________________________________________________________________________________

Доколку одговорот е Да, наведете за каков вид на превоз станува збор:
____________________________________________________________________________________________________
____________________________________________________________________________________________________

3.Доколку има било каков јавен превоз во вашата средина, која е вашата перцепција во
однос на тоа:

да делумно не

3.а -  Дали превозот одговара на потребите на жените за движење низ населеното место:

3.б -  Дали е безбеден (дали е безбедно на станиците и во самото возило)? Под безбедност
на станиците се подразбира дали се означени на некаков начин, дали се осветлени,
дали има настрешници, дали има клупи, дали се лесно пристапни и сл?

да делумно не

3.в -  Доколку има места за чекање на автобус организиран од фирми, дали тие места се
означени на некаков начин, дали се осветлени, дали има настрешници, дали има
клупи, дали се лесно пристапни и сл? 

да делумно не

3.г -  Дали доколку има и јавен превоз, местата за чекање се исти со оние за организиран
превоз за фирми?

да делумно не незнам

4.Дали има доволно јавни простори и места за рекреација во вашето место на живеење?

да делумно не

5.Дали се чувствувате комотно и безбедно во паркови, пешачки зони и јавни простори во
вашиот град во различни периоди од денот? 

да делумно не

6.Дали во вашето маало има доволно сообраќајна сигнализација (видливи и
функционални пешачки премини, семафори и улични ознаки?

да делумно не

7.Дали во вашата срединаа, или по улиците по кои најчесто се движите, има јавни чешми
за вода каде може да се напиете вода или да наполните шише па и да измиете раце?

да делумно не

8.Дали има достапни јавни тоалети во близина на местата каде најчесто престојувате
(паркови, пазари, автобуска станица и сл.)?

да делумно не

9.Дали има јавни површини за одмор (клупи, сенки, настрешници/засолништа) долж
патеката по која најчесто се движите?

да делумно не

10.Дали има место каде жените можат да се сретнат и да имаат заеднички активности,
разговори, групи за самоподдршка и сл? (На пример посебна просторија во културниот
дом, посебна просторија во некоја институција или месна заедница и сл).

да делумно не

Дел 3: Лични перцепции и искуства

1.Дали избегнувате движење навечер (по зајдисонце) и ако да, зошто?(недоволно
осветлување / страв од напади / бездомни кучиња / непријатни ситуации / друго)

____________________________________________________________________________________________________
____________________________________________________________________________________________________

2.Колку често менувате патека или начин на движење (на пр. одите по друг пат, чекате
некој да ве придружува) за да се чувствувате побезбедно?

____________________________________________________________________________________________________
____________________________________________________________________________________________________

3.Дали некогаш сте имале непријатно искуство или вознемирување додека сте се движеле
по улица (коментари, довикување, свиркање, непосакувани погледи и сл.)?

____________________________________________________________________________________________________
____________________________________________________________________________________________________

4.Дали чувствувате поголема непријатност или несигурност кога сте дотерани, носите
одредена облека или излегувате навечер?

____________________________________________________________________________________________________
____________________________________________________________________________________________________

5.Дали знаете каде можете да пријавите проблем поврзан со:

лоша инфраструктура (дупки, оштетени тротоари, улично осветлување);
општа небезбедност во маалото;
вознемирување, насилство или семејно насилство?

не би пријавила
поради недоверба
во институциите 

 да, знам точно
каде

делумно ми е
познато не знам

Препораки

6.Ве молам во овој дел наведете што според вас треба да се подобри во средината во која
живеете, за жените да се подобрат условите за живеење и функционирање на жените и
девојките и за да се чувствуваат послободно и побезбедно во секојдневното
функционирање? (отворен одговор)

____________________________________________________________________________________________________
____________________________________________________________________________________________________

7.За крај, ве молам напишете ваши предлози, коментари, сугестии, за нешто што не ве
прашавме, а сметате дека е значајно за девојките и жените во вашата заедница.

____________________________________________________________________________________________________
____________________________________________________________________________________________________

Анекс 3. Податоци кои може да се собираат и анализираат на локално ниво

Пример на податоци кои може да се собираат и анализираат на локално ниво. Листата на
податоци е индикативна и може да послужи како основа за развој на систем за собирање
на податоци поделени по пол за насочување на локалните развојни  акции. 

Население:

Витални статистики (морталитет, наталитет, очекуван животен век на ж/м); 
Жители (и домаќинства) кои се најранливи на климатските промени;
Идентификувани здравствени предизвици на жените и мажите во локалната
заедница (карциноми, абортуси, кардиоваскуларни проблеми, ширење на
вируси и сл);
Број на лица (жени и мажи, поделени по старосни години, образование)  кои
мигрирале од регионот/областа;
Број на жени и мажи кои побарале помош од каков било вид од општината за
ублажување на последиците од елементарни непогоди (поплави, пожари,
топлотни удари, недостаток на вода, поледици);
Жени и мажи кои аплицирале/ добиле/биле одбиени за субвенции обезбедени
од страна на  општината за различни мерки.

Општинска администрација и совет:

Број на жени и мажи врботени во општината;
Процент од вработени жени и мажи на раководни функции;
Процент на вработени жени и мажи со техничко знаење/инженерсво (енергетска
ефикасност, сообраќај, отпад, одржливо урбанистичко планирање и сл);
Број на жени и мажи во советот на општината;
Број на жени и мажи во различни комисии;
Број на жени и мажи во анкетни комисии, управни и надзорни одбори; 
Број на жени и мажи кои поминале обуки за човекови права, дискриминација, родова
еднаквст и сл.

Економски активности и вработување:

Податоци за економска активност (мажи и жени) на пазар на труд, неактивно
население по населени места, вработени и невработени (мажи и жени); 
Поделба на вработеност на жени и мажи по сектори/области на ниво на општина;
Стапка на сиромаштија;
Фирми основани и раководени од жени и мажи.

Образование: 

Ниво на образование на жителите (мажи-жени); 
Број на машки и женски деца запишани во средно стручно училиште; 
Број на мажи и жени кои транзитираат во високо образование;
Занимања на мажи и жени;
Жени и мажи со специфични вештини и знаења кои можат да дадат придонес кон
одржливиот развој на општината.

Состав на фирми за управување со згради (управители, директори, вработени) и колку
мерки имплементирале за енергетска ефикасност на зградите за колективно домување;
Корисници на субвенции (жени и мажи) за инсталирање на соларни термални
колектори;
Корисници (сопственици на објекти) на програма за субвенции за употреба на
топлински пумпи;
Корисници на субвенции за реконструкција на постоечки резиденцијални згради;
Сопственост на комерцијални згради на ниво на општина кои воведуваат мерки за
енергетска ефикасност;
Афирмативни мерки предвидени со правилници за субвенции во корист на помалку
застапениот пол;
Ангажирани лица во инфоцентри за енергетска ефикасност.

2.Општински имот

Вработени жени и мажи во објекти кои биле предмет на имплементација на енергетско
ефикасни мерки;
Жени и мажи вклучени во процеси на одлучување и избор на преиоритети за
енергетско ефикасни мерки.

Транспорт:

Афирмативни мерки предвидени со правилници за субвенции во корист на
помалку застапениот пол;
Корисници на субвенции за нови велосипеди (жени и мажи); 
Број на жени/мажи со возачка дозвола; 
Број на жени/мажи кои се сопственици на возила; 
Просечна старост на возилата во сопственост на жени и сопственост на мажи;
Корисници (жени и мажи) на субвенционирање на електрични возила;
Број на мажи – жени кои користат јавен транспорт; 
Корисници на месечни/годишни карти за железница (доколку има такви
карти) како корисници на поевтино возење;
Број на жени и мажи инженери вклучени во реализација на
инфраструктурни проекти;
Сопственичка структура на транспортни претпријатија.

Енергетска ефикасност:

1.Резиденцијални куќи и згради

Сточарство

Сопственичка структура на фармите (со
крави, свињи...) и големина на фарми во
сопственост на жени и мажи;
Корисници (жени/мажи) на средства за
модернизација на фармите.

Шумарство 

Сопственичка структура на шумски површини;
Состав на локални противпожарни единици за справување со шумски
пожари;
Учесници (жени/мажи) на обуки за гаснење на шумски пожари;
Жени и мажи кои финансиски заработуваат од собирање на плодови од
шумите (или имаат сертификати за собирање на диви билки и плодови);
Вклученост на жени/мажи или институции раководени од жени/мажи
вклучени во пошумување.

Земјоделие и пренамена на земјиште

Регистрирани земјоделки и земјоделци;
Земјоделски површини во сопственост на жени и мажи;
Земјоделски површини •во сопственост на жени и мажи, коишто можат да се
пренаменат;
Жени/мажи кои направиле пренамена на земјиште;
Корисници на субвенционирање на процесот на претворање на земјоделските полиња
во пасишта;
Жени и мажи учесници на обуки/информативни настани за иновации во земјоделието;
Сопственици на имоти со лозја;
Структура и големина на сопственост на земјиште со фотонапонски централи;
Искористеност на ИПАРД фондовите од страна на жени и мажи.

Отпад

Поднесоци од жени и мажи до општината поврзани со управувањето со отпад (барања,
иницијативи, поплаки);
Одговорени/одбиени барања и причини за нивното одбивање;
Вклученост на жени и мажи во подготовка на физибилити студии за регионалните
депонии;
Учество на жени и мажи на регионални средби за регионалните депонии.

Анекс 4. Прашалник за почетна анализа на програми од родова перспектива

ПРАШАЛНИК ЗА АДМИНИСТРАЦИЈА

1.Дали имате извештај за реализација на програмата за претходната година?

1.1. Дали знаете колку жени/мажи учествувале во реализацијата на програмата?

1.2. Дали (доколку е применливо) знаете колку жени/мажи биле корисници на некоја
мерка или имаат бенефит од реализација на активноста/мерката? 

1.3. Колку средства се потрошени претходната година за поединечните ставки од
програмата поделени по пол?

1.4. Кои се придобивките на мажите и жените од спроведените активности на
Програмата за претходната година?

2.Дали имате шестмесечен извештај за реализација на програмата за првите шест месеци
од оваа година? 

Дали може да дадете некој од одговорите од точка 1.1.-1.4 за првите шест месеци за
реализација на тековната програма? 

3.Дали при утврдувањето на Програмата за тековната година е направена проценка на
потребите и приоритетите на различни целни групи/засегнати страни (посебно на
жени и посебно на мажи, по старосни групи, хендикеп или друга карактеристика)?

3.1. На кој начин е извршена консултација со засегнатите страни ((пр: лица со
попреченост, лица од ромска етничка припадност, млади итн.) во процесот на
дефинирање на Програмата за тековната година и дали биле земени во предвид
посебните потреби на мажите и жените,вклучително и во руралните средини?
3.2. Колку жени/мажи од засегнатите страни биле вклучени во консултативниот
процес? 
3.3. Доколку се извршени консултации со засегнатите страни, дали забелешките,
сугестиите и барањата се вградени во програмата за тековната година? 

4.Дали при подготвување на Програмата за тековната година е направена проценка на
поодделното влијание на активностите врз жените и мажите? (што ќе се промени на
подобро доколку се реализира програмата, кои ќе бидат придобивките за жените и
мажите, за сите жени и мажи или за одредена група?)

5.Дали при подготовка на програмата за тековната година е извршена консултација со
други надлежни институции? (на пример Центарот за социјални работи, агенции,
невладини организации и сл)

6.Дали во Програмата за тековната година се инкорпорирани политики и мерки кои се
утврдени во Националната стратегија за еднакви можности меѓу мажите и жените и
другите стратешки документи на општината? 

6.1. Дали целта на програмата е јасно дефинирана?
6.2. Дали во описот на целта на програмата се наведува поврзаноста со долгорочните
цели на општината или некоја од локалните/национални/глобални стратегии за
развој?

50



7.Дали сето 3.горенаведено, во консултативниот процес, е опишано во текстот на
програмата за тековната година? 

8.Дали општината има утврдено мерки и индикатори за начинот на следење на
реализацијата на Програмата за тековната година?

(На пример: Колкав е очекуваниот број на корисници на програмата? Дали според
очекуваниот број е дизајнирана програмата? На колку лица е планирано да им се
помогне? Колку средства се одвојуваат?) 

8.1. Дали во описот на програмата има наведено индикатори (влезни, по активности,
на влијание?) 
8.2. Дали сите активности се објаснети како ќе се реализираат?

9.Во која ставка од буџетот на општината можат да се лоцираат средствата наменети за
реализација на Програмата за тековната година? Дали во описниот дел буџетот на
програмата е разделен на поединечни ставки, по активности, по подадктиности и сл,
или е даден како вкупна сума? 

10.Дали во текстот на програмата има предвидено активности за мониторинг на
реализацијата и ефектите од реализацијата на програмата? Дали и како ќе се оценува
дека програмата е родово сензитивна, односно одговара на спечифичните потреби на
жените и мажите, овозможува и поттикнува еднакво учество и во процесите на
донесување на одлуки и во реализацијата на програмата? 

11.Дали до општинската администрација се доставени претставки од правни и физички
лица кои се однесуваат на ограничување на правата и учеството на жените и мажите
во програмата за тековната година? 

12.Дали Комисијата за еднакви можности на жените и мажите дала мислење и предлози
за Програмата за тековната година пред истата да биде донесена од страна на Советот
на општината? (Ве молам опишете накратко, какво мислење, кои предлози)

13.Дали координаторот/ката за еднакви можности на жените и мажите ја разгледувал/а
програмата за тековната година пред истата да биде донесена од страна на Советот на
општината?

14.Дали и колку програми разгледала за оваа година и дали дала предлози:

а)  Комисијата за еднакви можности
б) Координатор/ката за еднакви можности 
в) интерсекторската група

14.1.Наведете ги најважните мерки и активности кои се предложени од страна на сите
тела. 

15.  Кои активности според ваше видување е потребно да бидат вградени во Програмата за
.......... за наредните периоди со цел да се подобрат состојбите со родовата еднаквост на
локално ниво и за подобрување на родовото одговорно буџетирање?

Анекс 5. Прашалник за анализа на програмa за советници

52

1.Дали целта/лите на програмата се јасно определени?

2.Дали во делот вовед или анализа на состојбата за програмата за тековната година е
направена проценка на потребите и приоритетите на различни целни групи,
вклучително специфичните потреби на жените и мажите поврзани со темата/областа
на програмата?

а) Дали имало консултативни процеси со граѓани и институции? Колку жени/мажи
биле вклучени во консултативниот процес? 
б) Дали се земени предвид барањата/претставките/поднесоците до општината
поврзани со темата/областа на програмата и дали е направена анализа на
поднесоците врз основа на пол? 

3.Дали активностите соодветствуваат на целите на програмата и (евентуално утврдените)
потреби на жените и мажите? Дали за некоја од активностите има родов маркер,
односно дали таа активност е поврзана со подобрување на родовата еднаквост и дали за
таа активност е направена проценка на влијание врз жените и мажите?

4.Дали во програмата има утврдено мерки и индикатори за начинот на следење на
реализацијата на програмата за тековната година? Дали за некоја активност има родови
индикатори?

(На пример: Колкав е очекуваниот број на корисници на програмата ж/м? На колку лица е
планирано да им се помогне ж/м? Колку средства се одвојуваат?) 

5.Во која ставка од буџетот на општината можат да се лоцираат средствата наменети за
реализација на Програмата за тековната година? Дали сумите за поединечните мерки/
активности се разделени по поединечни трошоци или се претставени како вкупна
сума? 

6.Кои активности според ваше видување потребно е да бидат вградени во Програмата за
.......... за наредните периоди со цел да се подобрат состојбите со родовата еднаквост на
локално ниво и за подобрување 1.на родовото одговорно буџетирање?



Анекс 6. Предлог темплејт за родово одговорни програми

Предлог-рамка за развој на локални програми
(програмски обрасци)

Наслов на програмата 

Град/општина

Сектор (организациска единица)
надлежен за спроведување на
програмата

Вид на програма
(само за општини)

Хоризонтална

Вертикална

Правна основа

Правни обврски (локална самоуправа,
закон за одредена тема/област, Закон за
еднакви можности, дискриминација итн.)
Овие обврски произлегуваат од
националните стратегии: за Роми, за
родова еднаквост, за климатски
промени....

1.Вовед/опис на програмата

што регулира програмата, зошто ја
создаваме програмата - ја нагласуваме
важноста на програмата
трендови во областа
анализа на извештаи од национални и
меѓународни организации/препораки 
што е моментално актуелно во општината,
државата, светот... за дадениот сектор
поврзаност со програмата или
стратегијата на градоначалникот во
дадената област

2.Процес на усвојување на
програмата или
идентификување на точки на
подобрување

почетна позиција – точка од која поаѓаме 
анализа на состојбата, т.е. фактори кои
придонесуваат за нееднаква положба на
жените со посебен осврт на постарата
популација и други идентификувани
поткатегории кои се изложени на
специфичен ризик
статистика разделена по пол, по област/
тема (корисници, засегнати страни ...)
податоци од мапирање на локално ниво
(социјала, енергија, …) кои се потребни за
програмата и кои ќе нè водат до тоа каква
е потребата за одредена активност



Актив
ност

Инди
катор
и

Резул
тати

Врем
енска
рамка

Буџет

Одов
орна
стран
а за
актив
носта

Забел
ешка

54

2.Процес на усвојување на
програмата или
идентификување на точки на
подобрување

колку лица ѝ пристапиле на општината за
дадената област, за што конкретно, колку
консултации или форуми со жени и мажи
биле одржани, дали имало анкети,
состаноци итн...
добиени предлози од претходни состаноци
и анализи, истакнати потреби и
иницијативи
концептуализација (како се спроведе
процесот на донесување одлуки, на кој
начин беше обезбедено балансирано
учество)
дополнителна литература, т.е. дали има
извештаи што ги користиме како извор на
податоци поврзани со областа/секторот, а
кои ни даваат насоки за тоа кои
активности да ги спроведеме

3.Програмска цел или цели и
опис

една цел, или една главна цел, и најмногу
3 потцели што сакаме да ги постигнеме со
програмата

4.Мерки (или тематска област)

Запишете ги активностите или
интервенциите одделно за секоја мерка
(тематска област)

Активности – опис и временска рамка
Индикатори за активностите - влезни
индикатори, вклучувајќи родови
индикатори
Буџет по активности
Одговорна страна/извршител на
активноста

5.Очекувани
резултати од
спроведените мерки

како ќе знаеме дека ја постигнавме целта
на програмата и кои се наменетите ефекти
од мерките? 
дали со некои од мерките или
активностите на програмите
придонесовме кон подобрување на
положбата на Ромите на локално ниво, со
посебен осврт на девојчињата и
момчињата, жените и мажите?

6.Ризици

кои се претпоставките и ризиците за
спроведување на програмата (доколку ги
има)?

8.Мониторинг и 
       известување/евалуација

кој ќе го следи извршувањето на
програмата?
ќе биде ли изготвен план за следење? На
колку месеци ќе се ажурира извештајот?
кој го подготвува извештајот, од каде се
добиваат податоците за индикаторите?
број на извештаи
мерење на нивото на задоволство кај
корисниците
промоција на спроведените активности
содржина на извештајот: наративен дел,
спроведени активности, зошто некои
активности не се спроведени, родови
статистики по корисници
како ќе се мери ефикасноста и
ефективноста како основа за подобрување
на програмата?

9.Завршни и преодни одредби

7.Буџет за програмата
и извори на
финансирање

збир на буџетите за мерките, кои, пак, се
збир од буџетите за активностите
која мерка е покриена од општината, која
мерка е субвенционирана, за која мерка ќе
се бараат донации?

Анекс 7. Примери за поврзаност помеѓу цели и индикатори

Област: Власт и донесување одлуки

Цел Индикатор Опис

1. Обезбедување на
еднаква
застапеност и
целосно учество на
жените и мажите
во процесот на
донесување одлуки
на локално ниво 

1.1. Процент на места што ги
имаат жените и мажите во
локалниот совет

1.1.1 Удел на женски и машки
членови во локалниот совет

1.2. Однос меѓу жените и
мажите кои припаѓаат на
ранливи и социјално исклучени
групи (лица со посебни потреби,
малцинствата) во локалниот
совет како и процент на женски
и машки членови во локалниот
совет

1.2.1 Удел на лица со посебни
потреби и малцинствата во
локалниот совет по пол и
возраст

1.3. Жени директорки на
општинските јавни
претпријатија

1.3.1 Удел на жени директорки
на општинските јавни
претпријатија

1.4. Жени членки на одборите
на општинските јавни
претпријатија

1.4.1 Удел на жени членки на
одборите на општинските јавни
претпријатија

2. Обезбедување на
еднаква
застапеност и
целосно учество
ранливите и
социјално
исклучените групи
во процесот на
донесување одлуки
на локално ниво

2.1. Места што ги имаат
ранливите и социјално
исклучените групи во
локалниот совет

2.1.1 Удел на ранливите и
социјално исклучените групи
во локалниот совет

2.2. Места што ги имаат
претставниците на
националните и етничките
малцинства во локалниот
совет како и процент на
малцински група (и) во
вкупното население во
општината

2.2.1 Удел на претставниците
на етничките малцински
групи/заедници во локалниот
совет

2.3. Ранливите и социјално
исклучените групи како
членови на одборите на
општинските јавни
претпријатија

2.3.1 Удел на лица кои
припаѓаат на ранливите и
социјално исклучените групи
членови на одборите на
општинските јавни
претпријатија

Област: Власт и донесување одлуки

Цел Индикатор Опис

3. Осигурување
спроведување на
родовите квоти во
сите изборни и
неизборни тела на
локалните
политички и јавни
институции 

3.1. Жени и мажи членови во
изборните и неизборни тела
на локалните политички и
јавни институции 

3.1.1 Удел на жени и мажи како
членови во изборните и
неизборни тела на локалните
политички и јавни институции 

3.2. Позитивни дејствија за
спроведување на квота
системот во сите изборни и
неизборни тела на локалните
политички и јавни институции

3.2.1 Број на конкретните
регулативи и мерки кои се
фокусирани на спроведување на
квота системот во сите изборни
и неизборни тела на локалните
политички и јавни институции

4.1. Претставници на етничките
заедници како членови во
изборните и неизборни тела на
локалните политички и јавни
институции 

4.1.1. Удел на етничките
заедници како членови во
изборните и неизборни тела на
локалните политички и јавни
институции 

4. Осигурување
спроведување на
етничките квоти
во сите изборни и
неизборни тела на
локалните
политички и јавни
институции 

4.2. Позитивни дејствија за
спроведување на квота
системот во сите изборни и
неизборни тела на локалните
политички и јавни
институции

4.2.1. Број на конкретните
регулативи и мерки кои се
фокусирани на спроведување
на квота системот во сите 
изборни и неизборни тела на
локалните политички и јавни
институции

Област: Eкономија и сиромаштија

Цел Индикатор Опис

1. Осигурување на еднакво
учество на ранливите и
социјално исклучените
групи на пазарот на труд 

1.1. Вработување според пол,
возраст, националност и
образование 

1.1.1. Удел на ранливите и
социјално исклучените групи
во вкупната вработеност на
локално ниво според пол,
возраст, националност и
образование

2. Осигурување на еднакво
учество на жените на
пазарот на труд

2.1. Вработување според пол,
возраст, националност и
образование

2.1.1. Удел на жените во
вкупната вработеност на
локално ниво според пол,
возраст, националност и
образование



1.1. Вработување според пол,
возраст, националност и
образование 

2.1. Вработување според пол,
возраст, националност и
образование

3.1. Вработување според вид
на дејноста

4. Осигурување
репрезентативност на
вработените жени во
различни сектори на
дадена економска дејнос

4.1. Вработување според вид
на дејноста

5.1. Вработување според
возраст (15-29), пол,
националност и образование

6.1. Вработување според вид
на договор (полно работно
време, половина работно
време)

7.1. Вработување според вид
на договор (полно работно
време, половина работно
време)

Област: Eкономија и сиромаштија

Цел Индикатор Опис

1. Осигурување на еднакво
учество на ранливите и
социјално исклучените
групи на пазарот на труд 

1.1.1. Удел на ранливите и
социјално исклучените групи
во вкупната вработеност на
локално ниво според пол,
возраст, националност и
образование

2. Осигурување на еднакво
учество на жените на
пазарот на труд

2.1.1. Удел на жените во
вкупната вработеност на
локално ниво според пол,
возраст, националност и
образование

3. Осигурување
репрезентативност на
вработените ранливи и
социјално исклучени
групи во различни сектори
на дадена економска
дејност 

3.1.1. Удел на ранливите и
социјално исклучените групи
во вкупната вработеност на
локално ниво според вид на
дејноста

4.1.1. Удел на жените во
вкупната вработеност на
локално ниво според вид на
дејноста

5. Осигурување
репрезентативност на
младите луѓе при
вработувањето

5.1.1. Удел на младите (на
возраст од 15 дo 29) во
вкупната вработеност на
локално ниво

6. Обезбедување на
социјално осигурување за
ранливите и социјално
исклучените групи на
пазарот на труд

6.1.1. Удел на ранливите и
социјално исклучените групи
во вкупната вработеност на
локално ниво според вид на
договор и според пол, возраст,
националност и образование

7. Обезбедување на
социјално осигурување за
жените на пазарот на труд

7.1.1. Удел на жените во
вкупната вработеност на
локално ниво според вид на
договор и според пол, возраст,
националност и образование

Област: Eкономија и сиромаштија

Цел Индикатор Опис

8. Осигурување на
намалување на
невработеноста на жените 

8.1. Невработеност
според пол, возраст,
националност и образование

8.1.1 Удел на жените во
вкупната невработеност на
локално ниво според пол,
возраст, националност и
образование

9. Осигурување на
намалување на
невработеноста кај
младите
(на возраст од 15 дo 24)

9.1. Невработеност
според пол, возраст,
националност и образование

9.1.1 Удел на младите (на
возраст од 15 дo 24) во
вкупната невработеност
според пол, возраст,
националност и образование

10. Осигурување на
намалување на
долгорочната
невработеност 
(барање работа над 1
година)

10.1. Долгорочнa
невработеност
според пол, возраст,
националност и образование

10.1.1 Удел на долгорочнaта
невработеност во вкупната
невработеност според пол,
возраст, националност и
образование

11. Осигурување на
намалување на бројот на
корисници на социјална
помош по групи/категории 

11.1. Број на корисници на
социјална помош по групи/
категории

11.1.1. Удел на бројот на
корисници на социјална
помош по групи/категории во
вкупниот број домаќинства

12. Осигурување на
учество на младите во
образовните процеси

12.1. Број на ученици и
студенти според пол, возраст,
и националност

12.1.1 Удел на бројот на
ученици и студенти во
вкупниот број на млади луѓе

	Прирачник за интегрирање на  родовиот концепт во локалните политики
	Содржина
	Вовед
	Родовата интеграција им помага на општините:
	да креираат поефикасни политики насочени кон локалниот одржлив развој во сите три димензии (еколошки, економски и социјален);
	да одговорат на реалните потреби на жените и мажите, девојчињата и момчињата, жители на општината;
	да ги намалат идентификуваните нееднаквости согласно надлежностите на локалната самоуправа;
	да обезбедат подобро користење на јавните средства;
	да ги зголемат транспарентноста и довербата на граѓаните.
	Овој прирачнике поделен на два дела. Во првиот дел се дава краток преглед на значењето од интегрирањето на родовата перспектива на локално ниво, обезбедувајќи општи насоки и дефиниции на термини. Вториот дел содржи детална методологија и збир на алатки кои општинскиот персонал и јавните претпријатија можат да ги користат за препознавање на родовите јазови и креирање на родово одговорни локални политики.
	Општините, по својата поставеност во системот и во рамки на своите законски надлежности, се уникатно позиционирани како клучни актери во процесот на правично, инклузивно, ефикасно и транспарентно владеење.  Како најблиско ниво на власт до граѓаните, општините имаат одговорност да ги препознаат различните потреби и животни услови на жените и мажите во заедницата и, врз таа основа, да планираат и испорачуваат родово одговорни локални услуги кои обезбедуваат еднаков пристап, квалитет и корист за сите.
	Еднаквиот третман и надминувањето на нееднаквостите меѓу жените и мажите во РС Македонија е уставна одредба и е регулирана со Законот за еднакви можности на жените и мажите, Законот за спречување и заштита од дискриминација, Изборниот Законик, Законот за буџет  и Законот за работни односи, а на локално ниво и со Законот за локална самоуправа и Законот за финансирање на единиците на локална самоуправа.
	ДЕЛ 1 - Рамка за родова интеграција на локално ниво
	1.1. Правна рамка
	Законот за еднакви можности на жените и мажите[1], за првпат е усвоен во 2006 година, а во 2012 година претрпува измени проширувајќи ги основните за дискриминација и воведувајќи концептуални реформи, како што е родово одговорно буџетирање, што придонесува кон хармонизирање на домашното со европското законодавство.

	Рамноправност
	Eднаквост
	Дискриминација
	Законот за спречување и заштита од дискриминација,[2] донесен во октомври 2020 година, каде што во чл.5 е наведено дека се забранува секоја дискртиминација по различни основи, при што како основ се наведува и полот, родот, национална или етничка припадност, родов идентитет, припадност на маргинализирана група и др.
	Должност за промоција и унапредување на еднаквоста, според Законот за спречување и заштита од дискриминација (член 3 став 3), е обврска за преземање мерки или дејства за промоција и унапредување на еднаквоста и превенција од дискриминација од страна на сите државни органи, органи на единиците на локалната самоуправа, правни лица со јавни овластувања и сите други правни и физички лица.
	Самата должност има за цел да ги надмине разликите во пристапот до правата помеѓу различните групи на граѓани и да го интегрира во секојдневниот бизнис на јавните власти разгледувањето на еднаквоста и добрите односи помеѓу различните групи во општеството, притоа помагајќи во остварување на целта на ЗСЗД - обезбедување на принципот на еднаквост и спречување и заштита од дискриминација во остварување на човековите права и слободи (член 2 од ЗСЗД).
	Во член 6 од ЗСЗД е наведено дека дискриминација е секое разликување, исклучување, ограничување или давање првенство што се заснова на дискриминаторска основа, со сторување или несторување, што имаат за цел или резултат спречување, ограничување, признавање, уживање или остварување на правата и слободите на одредено лице или група на еднаква основа со други. Ова ги опфаќа сите форми на дискриминација, вклучително и оневозможување на соодветно приспособување и оневозможување на пристапност и достапност на инфраструктурата, добрата и услугите.
	Должноста бара од сите субјекти да размислат како можат позитивно да придонесат за унапредување на еднаквоста и добрите односи помеѓу различните групи на мажи и жени во општеството. Потребно е да се земе предвид еднаквоста при донесувањето на одлуките, во дизајнирањето на политиките и во испораката на јавните добра и услуги, вклучително и внатрешните политики, и овие прашања редовно да се ревидираат.

	Законот за буџет[3] ја вклучува родовата еднаквост како еден од неговите клучни принципи, при што родово одговорното буџетирање е содржано во членовите поврзани со финансиските планови на буџетските корисници. Законот ја регулира обврската за носење „Родово одговорна буџетска изјава“ како документ за вклучување на родовата еднаквост во областа што ја покрива избраната програма што е предмет на анализа. Тој, исто така, воспоставува обврска за формулирање „Родови индикатори“ заради следење на родовите разлики, промените поврзани со родот карактеризирани во согласност со различни временски периоди и мерењето на напредокот за остварување на родово одговорните цели. Покрај  законите, родовата еднаквост се уредува и со Националната стратегија за родова еднаквост 2022-2027, Стратегија за воведување на родово одговорно буџетирање и Стратегијата за родова еднаквост на ЗЕЛС 2018-2030.
	Националната стратегија за родова еднаквост (2022-2027)[4] ја дава сеопфатна рамка за унапредување на родовата еднаквост и зајакнување на жените во сите сфери на општеството. Визија на Стратегијата е постигнување родова еднаквост во општество во кое жените и мажите, девојчињата и момчињата, имаат еднакви права, пристап до ресурси, можности и заштита во сите сфери на животот, како услов за целокупен и одржлив економски, демографски, социјален развој и напредок на земјата, односно општество во кое жените и мажите ќе ги имаат истите привилегии и одговорности кои ќе ги остваруваат во вистинско заедничко партнерство. Стратегијата се заснова на принципите на законитост, јавност, транспарентност, одговорност, отчетност и меѓусекторска соработка.
	Овие законски и стратешки документи ја утврдуваат обврската на општините не само формално да ја почитуваат родовата еднаквост, туку и активно да ја интегрираат родовата перспектива во сите фази на локалното планирање и трошење на јавните средства. Неприменувањето на овие обврски може да резултира со неефикасни политики и продлабочување на постојните нееднаквости. Општините се клучни актери и во практичната имплементација на обврските кои Република Северна Македонија ги има преземено, преку меѓународни договори, за вклучување на родовата перспектива во политиките и унапредување на правата на жените и родовата еднаквост како што се: Европска повелба за родова еднаквост, Конвенција за елиминирање на сите форми на дискриминација на жените (CEDAW), Резолуција на советот на безбедност на ОН 1325: Жени, мир и безбедност, Пекиншка декларација и Платформа за акција, како и Агенда 2030.
	1.2 Родова интеграција во јавните политики и услуги на локално ниво
	Терминот родова интеграција[5] на ниво на Обединетите нации (ОН) е дефиниран како: „Процес на проценување на импликациите за жените и мажите за која било планирана акција, вклучително законодавство, политики или програми, во сите области и на сите нивоа“.
	Родовата интеграција[6] е меѓународно прифатена како стратегија за постигнување родова еднаквост. Таа вклучува интегрирање на родовата перспектива во подготовката, дизајнирањето, имплементацијата, следењето и евалуацијата на политиките, регулаторните мерки и програмите за трошење, со цел промовирање на еднаквост помеѓу жените и мажите и борба против дискриминацијата. Родовата интеграција или вклучувањето на родовата перспектива во главните текови, политики и практики, имплицира (ре) организација, подобрување, развој и оценка на генералните политики, стратегии, програми и практики, со цел родовата перспектива да биде вклучена на сите нивоа и во сите фази од страна на актерите вклучени во креирањето нa политиките за остварување на de facto рамноправност.  Вклучувањето на родовата перспектива во главните текови не значи додавање на женска компонента, туку тоа значи искуството, знаењето и интересите на жените и мажите да се стават во развојната агенда.
	Димензии на родовата интеграција се:
	Еднаква застапеност на жените и мажите во процесот на креирање политики, имплементација, но и како корисници на спроведените политики
	Родова перспектива во содржините на политиките
	Во зависност од тоа дали интервенцијата/политиката ги зема предвид и соодветно ги адресира нееднаквостите помеѓу жените и мажите, девојчињата и момчињата,  политките/интервенциите можат да бидат родово негативни политики/интервенции, родово слепи, родово сензитивни, родово специфични и родово трансформативни политики.
	Концептите на родова интеграција и интерсекциналност се тесно поврзани, и разбирањето на нивната поврзаност е клучно за ефективна работа на родовата еднаквост, признавајќи дека „жените“ и „мажите“ не се хомогени групи. За ефективно применување на родовата еднаквост, практиките на родова интеграција мора да ја земат предвид поврзаноста на родот со други социјални фактори, како што се: расата, класата и попреченоста, кои создаваат различни искуства за жените и мажите[7].
	Процесот на креирање на родово одговорни локални политики и буџети се заснова на систематски и континуиран пристап кој ги зема предвид различните потреби, улоги и животни ситуации на жените и мажите.
	Чекор 1: Почетна родова анализа
	Чекор 2: Планирање и дефинирање цели
	Како општините да спроведат родова интеграција во програмите?
	Чекор 3: Дизајн на мерки и активности
	Чекор 4: Родово одговорно буџетирање
	Чекор 5: Имплементација
	Чекор 6: Следење и евалуација
	Интегрирањето на родовата перспектива во политиките не е само прашање на правичност, туку и стратешки пристап за постигнување на поефективни, одржливи и праведни решенија на локално ниво.
	Општината покажува заложба за родова еднаквост кога:
	Еднаквоста е вредност и принцип на работа елаборирана во стратешките документи на општината
	има назначено координатор/ка за еднакви можности;
	функционира Комисијата за еднакви можности;
	користи податоци разделени по пол;
	спроведува консултации со жени и мажи;
	има родово сензитивни цели и индикатори;
	применува родово одговорно буџетирање;
	редовно следи и известува за резултатите.
	Овие елементи треба да бидат видливи и документирани во сите политики (во програмите и одлуките) на локално ниво.

	Во Анекс 1 е даденo Предлог-упатство за работа на Локалната комисија за еднакви можности[8]
	1.3 Родово одговорно буџетирање
	Буџетот е најважниот инструмент за спроведување на владините политики и програми и во таа смисла е најмоќната алатка во трансформацијата на општеството, која може да одговори на потребите на различните групи граѓани (жени, мажи, девојки, момчиња, возрасни лица, лица со посебни потреби, лица под социјален ризик и сл.). Буџетот ги засега мажите и жените на различни начини, одразувајќи ја распределбата на моќта, донесувањето одлуки во општеството, социјално-економските диспаритети и различните социјални улоги што ги имаат мажите и жените.
	Родово одговорното буџетирање го разгледува буџетот од поинаква перспектива и подразбира креаторите на политики, на централно и на локално ниво, во рамките на своите надлежности, да ја вклучат родовата перспектива во креирањето политики, стратешки планови и буџети, и да ги следат ефектите од нив, односно да ги земат предвид разликите во социоекономскиот и политичкиот статус на жените и мажите. Без оглед дали станува збор за земјоделство, здравство, образование или социјална политика, во политиките често се превидуваат ефектите врз мажите и жените под маската „еднаквост“ или еднаква распределба за сите.

	При изготвување на буџетот на општината, треба да се применуваат принципите на економичност, ефикасност и ефективност што подразбира дека буџетот на општината треба да се планира и да се извршува на начин што ќе обезбеди ефективно и ефикасно користење на јавните средства за постигнување на поставените цели. Родово одговорното буџетирање е одраз на политичката волја и преземени чекори во постигнувањето на родовата рамноправност, со примена на практиките на вклучување на родовите перспективи во процесите на буџетирање.
	При спроведувањето на родово одговорно буџетирање, се користат различни алатки за да се процени дали политиките одговараат на потребите на сите граѓани, односно дали во процесот на креирање политики се земаат предвид специфичните потреби и интереси на жените и на мажите и како тие политики во иднина ќе влијаат и врз можностите жените и мажите да си ги реализираат сопствените потреби и потенцијали, но и нивниот статус во општеството. Ова е многу важно кога станува збор за локалните буџети, кои најдиректно го засегаат квалитетот на животот на луѓето. При распределбата на ресурсите, треба да бидеме многу претпазливи во врска со потребите на мажите и жените, момчињата и девојчињата. Затоа, со цел да се реши родовата нееднаквост во општеството, треба да се работи со жените и мажите, да се препознаат различните пречки со кои се соочуваат, како и нивните потреби, приоритети и стремежи. Во таа смисла, родовото буџетирање не е ограничено само на социјалната политика, туку се однесува и на сите секторски политики и буџети, вклучувајќи ги и секторите урбанизам, комунални дејности, транспорт и сл.
	Преку алатките за РОБ (види прирачник за Родово одговорно буџетирање за дополнителни информации[9]) се обезбедува родова анализа на буџетските расходи и приходи, за да се осигури сите буџетски извори да завршат според потребите на сите граѓани, на еднаква/правична основа.
	Чекор 1: Анализа на состојбите во однос на мажите и жените
	Чекор 2: Анализа на политиката и нејзиното влијание врз родовите прашања
	Чекор 4: Следење на трошењето и обезбедувањето на услуги
	Чекор 5: Анализа на резултатите
	Чекор 3: Анализа на буџетските алокации

	Чекор 1
	Анализа на состојбите во однос на мажите и жените
	Процесот започнува со анализа на постојната состојба во локалната заедница од родова перспектива. Овој чекор подразбира собирање и анализа на податоци поделени по пол, како и идентификување на разликите во пристапот до ресурси, услуги и можности меѓу жените и мажите. Анализата треба да ги земе предвид и другите релевантни фактори, како возраст, место на живеење, социјален статус и попреченост, со цел целосно разбирање на контекстот и постојните нееднаквости.
	Родовата анализа[10] е алатка за дијагностицирање на разликите меѓу жените и мажите во однос на нивните специфични активности, услови, потреби, пристап и контрола над ресурсите и нивниот пристап до развојни придобивки и одлучување. Таа ги проучува врските меѓу овие и други фактори во поширокиот социокултурен, економски, политички и еколошки контекст.
	Пример на прашалник за идентификување на специфични потреби и предизвици во однос на инфраструктура и безбедност е даден во Анекс 2.
	Темелната родова анализа им овозможува на креаторите на политиките да ги разберат родовите нееднаквости во дадена ситуација или сектор, бидејќи не само што ја опишува моменталната состојба по пол, туку ги истражува и причините и ефектите на родовите разлики кај целната група.


	Чекор 2
	Анализа на политиката и нејзиното влијание врз родовите прашања
	Во овој чекор се анализираат постојните или планираните локални политики, програми и мерки со цел да се утврди како тие влијаат врз жените и мажите. Се проценува дали политиките придонесуваат кон намалување на родовите нееднаквости или, пак, ненамерно ги продлабочуваат. Оваа анализа овозможува навремено прилагодување на целите, мерките и активностите за да се обезбеди нивна родова сензитивност.


	Чекор 3
	Анализа на буџетските алокации
	Третиот чекор се однесува на анализа на распределбата на финансиските средства од родова перспектива. Се разгледува дали буџетските алокации се усогласени со идентификуваните потреби на жените и мажите и дали средствата се насочени кон мерки што придонесуваат за еднаков пристап и корист. Овој чекор е клучен за обезбедување ефикасно и правично користење на јавните ресурси.


	Чекор 4
	Следење на трошењето и обезбедувањето на услуги
	Во фазата на имплементација се врши континуирано следење на реалното трошење на средствата и обезбедувањето на услугите. Се анализира дали планираните активности се спроведуваат согласно целите и дали услугите навистина допираат до жените и мажите од различни групи. Следењето треба да се заснова на јасно дефинирани, родово сензитивни индикатори.


	Чекор 5
	Анализа на резултатите
	Последниот чекор опфаќа анализа на постигнатите резултати и ефектите од политиките и буџетите врз жените и мажите. Се проценува степенот до кој се постигнати поставените цели, како и дали интервенциите придонеле кон намалување на идентификуваните нееднаквости. Резултатите од оваа анализа служат како основа за ревидирање на политиките и повторно започнување на процесот, обезбедувајќи континуирано унапредување на локалните политики и услуги.

	2.1.1. Употреба на податоци
	Анализата на состојбата со жените и мажите е подготвителна фаза и сложен процес кој треба да ја дополни големата слика за состојбата на жените и мажите во општината, земајќи ги предвид и ефектите од досегашните политики. Ова всушност е родово мапирање кое подразбира собирање и анализа на податоци, согласно Законот за еднакви можности на жените и мажите[11]. Законот за еднакви можности на жените и мажите (член 18) предвидува дека единиците на локалната самоуправа и телата на единиците на локалната самоуправа се должни да собираат, евидентираат и обработуваат и презентираат статистички податоци, разделени по пол, и истите да ги доставуваат до Државниот завод за статистика.

	Родова статистика[12] е статистика што соодветно ги отсликува разликите и нееднаквостите во положбата на жените и мажите во сите сфери на живеењето.
	Родовата статистика ги има следните карактеристики:
	Податоците се собираат разделени по пол
	Ги рефлектираат разликите помеѓу жените и мажите заради родовите улоги и очекувања во општеството
	Претставуваат основа за дефинирање на родово сензитивни индикатори
	Претставуваат основа за мерење на социјалните промени
	Неопходно е да се идентификуваат и други извори на информации без разлика дали станува збор за официјална државна статистика, достапни податоци од локални институции и организации или информации од различни регулаторни тела, комисии и меѓународни организации.
	Основната анализа не треба да биде ограничена само на технички податоци, туку, да вклучува  родово разделени податоци за мислењата на жените и мажите како клиенти за квалитетот на услугите што ги обезбедува општината, дали и како општината ги препознава специфичните потреби, адресирањето на тековните проблеми што вклучува и мислења за критериумите и начините за доделување на различни субвенции во надлежност на општината. Ова може да се реализира со користење на прашалник за утврдување на задоволството на корисниците од услугите каде при спроведувањето на прашалникот, сите жители треба да бидат охрабрени да одговорат, без разлика за која надлежност на општината се работи . При анализата на податоците, треба да се посвети внимание на идентификуваните разлики во потребите, предизвиците и сфаќањата помеѓу жените и мажите.
	При родовата анализа, од суштинско значење е концептот на интерсекционалност. Тоа значи дека потребите на жените не се универзални. Една локална политика мора да земе предвид како родот се вкрстува со другите карактеристики како што се: возраста, попреченоста, етничката припадност и местото на живеење (рурално наспроти урбано).  На пример, младите жени во урбаните средини имаат различни приоритети за превозот, во споредба со повозрасните жени со попреченост во руралните средини. Политиките се најефикасни кога ги препознаваат овие специфични бариери.

	ПРИМЕР
	Ова претставува индиректно ограничување на нивната мобилност, социјален живот и учество во јавниот живот.
	Предлог на податоци кои може да се собираат и анализираат на локално ниво се дадени во Анекс 3.

	Анализа на вработени по пол, возраст, образование со цел идентификување на родовите јазови во структурата на претпријатието.

	Платформата на ЗЕЛС за родова еднаквост и родово одговорно буџетирање www.rob.zels.org.mk служи како центар за информирање за активностите и успесите на општините во оваа област,  претставување на нивните најдобри практики, но и како алатка за претставување на родово раздели податоци по области во различни општини.

